
МОНГОЛ УЛСЫН ХҮНИЙ ЭРХИЙН ҮНДЭСНИЙ КОМИССЫН ТУХАЙ ХУУЛЬД НЭМЭЛТ ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ХЭРЭГЦЭЭ, ШААРДЛАГЫГ УРЬДЧИЛАН ТАНДАН СУДАЛСАН СУДАЛГААНЫ ТАЙЛАН
НЭГ. МОНГОЛ УЛСЫН ХҮНИЙ ЭРХИЙН ҮНДЭСНИЙ КОМИССЫН ТУХАЙ ХУУЛЬД НЭМЭЛТ ӨӨРЧЛӨЛТ ОРУУЛАХ ХУУЛИЙН ТӨСЛИЙН ЕРӨНХИЙ МЭДЭЭЛЭЛ

Хүн төрөлхтөн нийтээр хүлээн зөвшөөрсөн анхны баримт бичиг бол Хүний эрхийн түгээмэл тунхаглал юм. Хүний эрхийн түгээмэл тунхаглалыг баталснаас хойш эрүүдэн шүүхийг олон улсад хориглосон зохицуулалттай. Тодруулбал, Хүний эрхийн түгээмэл тунхаглалын 5 дугаар зүйлд “Хэнд ч эрүү шүүлт тулган эсхүл хэнтэй ч хэрцгийгээр, хүний ёсноос гадуур буюу нэр төрийг нь доромжлон харьцах, шийтгэх ёсгүй[footnoteRef:1]”  гэж заасан байдаг. Энэ үүднээс “Эрүү шүүлтээс ангид байх эрх” нь хүний жам ёсны эрх бөгөөд ямар ч үед үл хязгаарлагдах, онцгой эрх юм. [1:  ХҮНИЙ ЭРХИЙН ТҮГЭЭМЭЛ ТУНХАГЛАЛ (legalinfo.mn)] 

 
Хүнийг эрүүдэн шүүх болон бусад хэлбэрээр хэрцгий, хүнлэг бусаар буюу нэр төрийг нь доромжлон харьцаж шийтгэхээс хамгаалах тухай тунхаглалыг Нэгдсэн Үндэстний Байгууллагын Ерөнхий Ассемблейгээс 1975 оны 12 дугаар сарын 09-ний өдөр баталснаар эрүү шүүлт болон хүнлэг бус, хэрцгий, доромжлох хандлагаас ангид байх эрхийг олон улсын түвшинд баталгаажуулах суурийг тавьсан.
Нэгдсэн Үндэстний Байгууллагын Ерөнхий Ассемблейгээс 1984 оны 12 дугаар сарын 10-ны өдрийн 39/46 дугаар тогтоолоор Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенцыг баталж, 2001 оны 11 дүгээр сарын 2-ны өдөр Улсын Их Хурал соёрхон баталсан. Түүнчлэн Нэгдсэн Үндэстний Байгууллагын Ерөнхий Ассамблейн тавиндолдугаар чуулганы 2002 оны 12 дугаар сарын 18-ны өдрийн A/Res/57/199 дүгээр тогтоолоор Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенцын Нэмэлт Протоколыг баталж,  2014 оны 12 дугаар сарын 11-ний өдөр Улсын Их Хурал соёрхон баталсан байна. 
Энэхүү протоколын зорилго нь Олон улсын болон Эрүү шүүлтээс урьдчилан сэргийлэх үндэсний бие даасан байгууллага хараат бусаар ажиллах боломжийг олгох буюу Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэх явдлаас урьдчилан сэргийлэх үндэсний тогтолцоог бий болгоход оршино. 
Протоколын 3 дугаар зүйлд зааснаар оролцогч улс бүр үндэсний түвшинд Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэх явдлаас урьдчилан сэргийлэх зорилгоор эрх хязгаарласан газар тогтмол очиж байх нэг буюу хэд хэдэн байгууллага байгуулах, томилох, эсхүл ийм байгууллагад дэмжлэг үзүүлэх үүргийг хуулиараа хүлээхээр зохицуулсан байна. 
Монгол Улс НҮБ-ын Эрүүдэн шүүхийн эсрэг конвенц, түүний Нэмэлт протоколд нэгдэж орсноос хойш багагүй хугацаа өнгөрч байгаа ба НҮБ-ын Хүний эрхийн холбогдох хороодоос Монгол Улсын Эрүүдэн шүүхийн эсрэг Үндэсний урьдчилан сэргийлэх хараат бус бие даасан механизмыг байгуулах асуудлаар удаа дараа зөвлөмж өгч ирсэн[footnoteRef:2].  [2:  “Өөрийн харьяаллын нутаг дэвсгэрт байгаа аливаа иргэний эрүүдэн шүүх болон бусад хэлбэрээр хэрцгий, хүнлэг бусаар буюу нэр төрийг доромжлон харьцаж шийтгэхээс ангид байх эрхийг хамгаалах, мөн эрүү шүүлтээс урьдчилан сэргийлэх үйл ажиллагаатай холбоотой олон тулгамдсан асуудал, тэдгээрийг шийдвэрлэх арга замыг “Монгол Улс дахь хүний эрх, эрх чөлөөний төлөв байдлын талаарх илтгэл”-үүд, “Эрүүдэн шүүхийн эсрэг конвенцын хэрэгжилтийн талаарх Монгол Улсын хоёрдугаар илтгэлийг хэлэлцээд НҮБ-ын Эрүүдэн шүүхийн эсрэг хорооноос Монгол Улсад өгсөн зөвлөмж” (2016), “НҮБ-ын Эрүү шүүлтээс урьдчилан сэргийлэх асуудал хариуцсан Дэд хороо Монгол Улсад  2017 оны 09 сарын 11-ээс 20-ны өдрүүдэд хийсэн айлчлал: ажиглалт болон  оролцогч улсад хандсан зөвлөмжүүд” (2017),  НҮБ-ын Хүний эрхийн зөвлөлийн Хүний эрхийн төлөв байдлыг хянан хэлэлцэх ээлжит нэгдсэн хэлэлцүүлгийн Ажлын хэсгийн 36 дугаар чуулганаар Монгол Улс дахь хүний эрхийн төлөв байдлын талаарх үндэсний гуравдугаар илтгэлийг хэлэлцүүлэх үеэр бусад улсаас өгсөн зөвлөмжүүд” зэрэг болно. ] 

Улсын Их Хурлаас Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенцын Нэмэлт протоколыг /ЭШЭКНП/ соёрхон батлах тухай хуулийг 2014 оны 12 дугаар сарын 11-ний өдөр баталснаар 2015 оны 03 дугаар сарын 14-ний өдрөөс эхлэн Монгол Улсад хүчин төгөлдөр үйлчилж байна. 
Монгол Улсын Үндсэн хуулийн Аравдугаар зүйлийн 3 дахь хэсэгт “Монгол Улсын олон улсын гэрээ нь соёрхон баталсан буюу нэгдэн орсон тухай хууль хүчин төгөлдөр болмогц дотоодын хууль тогтоомжийн нэгэн адил үйлчилнэ.” гэж заасан билээ.
Улсын Их Хурлын 2020 оны 24 дүгээр тогтоолын хавсралтаар баталсан “Монгол Улсын Засгийн газрын 2020-2024 оны үйл ажиллагааны хөтөлбөр”-ийн 4.4.12-т “Хууль сахиулах байгууллагын үйл ажиллагаанд хүний эрхэд суурилсан хандлагыг төлөвшүүлж, хүний эрхийн зөрчлийг таслан зогсоох эрх зүйн орчныг боловсронгуй болгох, эрүү шүүлтээс урьдчилан сэргийлэх ажлыг үр дүнтэй хэрэгжүүлнэ.” гэж заасан.
Улсын Их Хурлаас 2020 оны 01 дүгээр сарын 23-ны өдөр Монгол Улсын Хүний эрхийн Үндэсний Комиссын тухай хуулийн шинэчилсэн найруулгыг баталж, тус хуулийн Долоодугаар бүлэгт Эрүү шүүлтээс урьдчилан сэргийлэх үндэсний ажиллагааг тусгайлан зохицуулахаар хуульчилсан. Тус хуулийн зохицуулалтын хүрээнд Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэх явдлаас урьдчилан сэргийлэх чиг үүргийг Эрүү шүүлтээс урьдчилан сэргийлэх асуудал эрхэлсэн гишүүн хэрэгжүүлэхээр зааж, гишүүний бүрэн эрх, хараат бусаар ажиллах хууль зүйн болон эдийн засгийн баталгааг хангах, чиг үүргийг хэрэгжүүлэх нэгж, алба хаагчдын хараат бусаар ажиллах асуудлыг хуульчлан зохицуулсан. 
Улсын Их Хурлаас 2023 оны 12 дугаар сарын 22-ны өдөр баталсан “Монгол Улсын Хүний эрхийн Үндэсний Комиссын тухай хуулийн хэрэгжилтийг хангах, Хүний эрхийн түгээмэл тунхаглал батлагдсаны 75 жилийн ойд зориулсан Улсын Их Хурлын хүндэтгэлийн хуралдаантай холбогдуулан авах арга хэмжээний тухай” 114 дүгээр тогтоолоор Монгол Улсын Их Хурлаас 2020 оны 01 дүгээр сарын 23-ны өдөр баталсан Монгол Улсын Хүний эрхийн Үндэсний Комиссын тухай хуулийн Эрүү шүүлтээс урьдчилан сэргийлэх үндэсний ажиллагаатай холбоотой зохицуулалт нь  Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенцод нийцэж байгаа эсэх талаар болон хуулийн холбогдох зүйлийн хэрэгжилтийн үр дагаварт үнэлгээ хийж, танилцуулахыг Улсын Их Хурлын Хууль зүйн байнгын хороо /Д.Цогтбаатар/, Хүний эрхийн дэд хороо /Ц.Мөнхцэцэг/”-нд даалгасан. 
Эрүү шүүлтээс урьдчилан сэргийлэх үндэсний ажиллагааны талаар хараат бус судлаачдын багийн хуулийн хэрэгжилтийн үр дагаварт хийсэн судалгаагаар эрх зүйн зохицуулалтын хэм хэмжээ нь холбогдох конвенц болон Нэмэлт протоколын шаардлагад бүрэн нийцээгүй, ЭШУС үндэсний ажиллагааны чиг үүргээ олон улсын эрх зүйн актад тусгагдсаны дагуу хараат бусаар, бие даасан үр дүнтэй хэрэгжүүлэхэд хүндрэлтэй, үл ойлгогдох байдал үүсгэхүйц, Эрүү шүүлтээс урьдчилан сэргийлэх үндэсний үйл ажиллагаа нь конвенцод заасан хяналт шинжилгээ хийх газрыг хязгаарласан, хүний нөөц, санхүү болон үйл ажиллагааны бие даасан хараат бусаар ажиллах нөхцөл боломжийг олгохгүй, үйл ойлгогдох нөхцөл байдлыг үүсгэхүйц, хуулийг нэг мөр хэрэгжүүлэхэд хүндрэл учирч байгаа нь тогтоогджээ.
Монгол Улсын Хүний эрхийн Үндэсний Комиссын тухай хуулийг 1, 3, 6, 7, 8 дугаар бүлгийн 22 заалтаар үнэлбэл Зорилгод хүрсэн байдал нь 50 хувь, Практикт нийцэж буй байдал нь 22.7 хувь байна.
2. Монгол Улсын Их Хурлын 2020 оны 24 дүгээр тогтоолоор баталсан “Монгол Улсын Засгийн газрын 2020-2024 оны үйл ажиллагааны хөтөлбөр”-ийн 4.4.7-д  “Эрүүгийн хууль тогтоомжийн эрх зүйн шинэчлэлийг гүнзгийрүүлж, гэмт хэрэг, зөрчилтэй тэмцэх, урьдчилан сэргийлэх тогтолцоо, бодлого, арга барилыг боловсронгуй болгоно.” гэж;  Монгол Улсын Их Хурлын 2021 оны 12 дугаар тогтоолоор баталсан “Монгол Улсын хууль тогтоомжийг 2024 он хүртэл боловсронгуй болгох үндсэн чиглэл”-ийн 77-д “Эрүүгийн хуульд нэмэлт, өөрчлөлт оруулах тухай хуулийн төслийг Засгийн газраас санаачлан боловсруулж, Улсын Их Хуралд өргөн мэдүүлнэ.” гэж;  Монгол Улсын Их Хурлын 2020 оны 24 дүгээр тогтоолоор баталсан “Монгол Улсын Засгийн газрын 2020-2024 оны үйл ажиллагааны хөтөлбөр”-ийн дөрөв дэх хэсгийн “Хараат бус бие даасан шүүх, хүний эрхийг дээдэлсэн эрх зүйн шинэчлэл”-ийн 4.4.12-д “Хууль сахиулах байгууллагын үйл ажиллагаанд хүний эрхэд суурилсан хандлагыг төлөвшүүлж, хүний эрхийн зөрчлийг таслан зогсоох эрх зүйн орчныг боловсронгуй болгох, эрүү шүүлтээс урьдчилан сэргийлэх ажлыг үр дүнтэй хэрэгжүүлнэ.” гэж тус тус тусгасан.
	Хүний Эрхийн Үндэсний Комиссын “Монгол Улс дахь хүний эрх, эрх чөлөөний байдлын талаарх 22 дахь илтгэл”, Эрүү шүүлтээс урьдчилан сэргийлэх асуудал эрхэлсэн гишүүний тайланд дурдсанаар сэжигтнийг шүүхийн зөвшөөрөлгүй баривчлах ажиллагаа, цагдан хорих таслан сэргийлэх арга хэмжээ, эмнэлгийн чанартай албадлагын арга хэмжээнд эрүү шүүлт тулган мэдүүлэг авах, түүнийг нотлох баримтын хэмжээнд үнэлэх, хүний эрхийг зөрчих асуудал гарсаар байгааг тодорхойлсон байна. Ялангуяа цагдан хорих таслан сэргийлэх арга хэмжээний хугацааг сунган эрүү шүүлтэд өртөх эрсдэлийг нэмэгдүүлдэг байна. 
“Эрүүдэн шүүх” үйлдлийг Эрүүгийн хуульд 4 төрлийн гэмт хэргийн хүндрүүлэх нөхцөлд оруулсан нь гэмт хэргийн зүйлчлэлд тодорхойгүй байдлыг үүсгэж байгаа тул Конвенцын дагуу “эрүүдэн шүүх” гэмт хэргийг оновчтой тодорхойлж, ялыг чангатгах саналыг судлаачид гаргасан байна.[footnoteRef:3] [3:  “Эрүүдэн шүүх болон бусад хүнлэг бус харьцаанаас ангид байх эрхийн хэрэгжилт” (Монгол Улсын Хүний эрхийн ТББ-уудын форум, 2019.10.03).] 

Түүнчлэн 2015 оны Эрүүгийн хуулийн 21.12 дугаар зүйлийн агуулга  нь ЭШЭК-ийн 1 дүгээр зүйлд “эрүү шүүлт гэж ил, далд зөвшөөрлөөр тухайн хүн буюу гурав дахь этгээдийн бие махбод, сэтгэл санааг хүчтэй шаналган зовоох аливаа санаатай үйлдэл” гэснийг бүрэн агуулаагүй байна.
Иймд эрүү шүүлт тулгах эсхүл гутаан доромжлох, шахалт дарамт үзүүлэх сэдэлт, зорилго нь гуравдагч этгээд ч эрүүгийн хариуцлага хүлээхээр Эрүүгийн хуульд нэмэлт өөрчлөлт оруулах нь зүйтэй.
	Мөн түүнчлэн практик нөхцөл байдлыг тодруулбал Монгол Улсын хэмжээнд мөрдөн шалгах ажиллагааны явцад эрүү шүүлт тулгах гомдол, мэдээлэл буурахгүй байсаар байна. 
Прокурорын байгууллагын мэдээлэлд[footnoteRef:4] 2017 оны сүүлийн хагас жил, 2018-2022 оны байдлаар улсын хэмжээнд Эрүүгийн хуулийн тусгай ангид заасан 13.9 /Хууль бусаар баривчлах/, 14.1 /Ялгаварлан гадуурхах/, 21.12 /Эрүү шүүлт тулгах/ гэмт хэргүүдэд нийт 385 гомдол, мэдээлэл бүртгэгдэн 471 хүн шалгагдсанаас 359 гомдол, мэдээлэл буюу 93,2 %,  449 хүн буюу 95,3 % нь тус тус цагдаагийн алба хаагчтай холбоотой байна.  [4:  УЕП-ын туслах прокурор, Хэрэг бүртгэх, мөрдөн байцаах ажиллагаанд хяналт тавих хэлтсийн даргын 2023 оны 02 дугаар сарын 06-ны өдрийн 4/1751,] 

Цагдаагийн алба хаагчдад холбогдуулан 2017 оны хагас жилийн байдлаар 5 гомдол, мэдээлэлд 5, 2018 онд 33 гомдол, мэдээлэлд 47,  2019 онд 74 гомдол, мэдээлэлд 96, 2020 онд 86 гомдол, мэдээлэлд 115, 2021 онд 86 гомдол, мэдээлэлд 99, 2022 онд 75 гомдол, мэдээлэлд 87 алба хаагч тус бүрд дээрх гэмт хэргийн талаарх гомдол, мэдээллийг иргэн, албан тушаалтнаас гаргажээ. 
2017 оны сүүлийн хагас жилийн байдлаар 6 хэрэг бүртгэлтийн хэрэгт 9, 2018 онд 28 хэрэг бүртгэлтийн хэрэгт 33, 2019 онд 46 хэрэг бүртгэлтийн хэрэгт 55, 2020 онд 51 хэрэг бүртгэлтийн хэрэгт 67, 2021 онд 26 хэрэг бүртгэлтийн хэрэгт 35, 2022 онд 22 хэрэг бүртгэлтийн хэрэгт 27 цагдаагийн алба хаагч шалгагджээ.
Прокурорын байгууллагаас 2018 онд 1 хүнтэй 1, 2020 онд 1 хүнтэй 1, 2021 онд 3 хүнтэй 2, 2022 онд 2 хүнтэй 1 эрүүгийн хэргийг тус тус хэрэгсэхгүй болгосны зэрэгцээ 2018, 2019 онд тус бүр 1 хүнтэй 1, 2020 онд 7 хүнтэй 4, 2021 онд 4 хүнтэй 2, 2022 онд 7 хүнтэй 5 эрүүгийн хэргүүдэд яллах дүгнэлт үйлдэн шүүхэд шилжүүлсэн байх бөгөөд 2022 онд өмнөх оноос 2,5 дахин өсжээ[footnoteRef:5]. [5:  Эрүү шүүлтээс урьдчилан сэргийлэх асуудал эрхэлсэн гишүүний тайлан. 2023 он. Уб.] 

Иймд Монгол Улсын Үндсэн хууль, Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенц, түүний нэмэлт протокол, Монгол Улсын Олон улсын гэрээгээр хүлээсэн үүргээ биелүүлэхийн чухлыг эргэн санаж, НҮБ-ын хүний эрхийн механизм, тэдгээрийн хараат бус шинжээч, ажлын хэсгийн зөвлөмжийг гарцаагүй хэрэгжүүлэх шаардлагатайг анхаарч, Эрүү шүүлтээс урьдчилан сэргийлэх үндэсний ажиллагаа Монгол Улсад шинээр бүрэлдэн бий болж байгаа эмзэг цаг үе гэдгийг мэдэрч, маш олон хаалттай хаалганы цаана байгаа хүмүүсийн эрхийг хамгаалахыг чухалчлан, хууль тогтоогч, ОУБ, ТББ, хүний эрхийн болон нийгмийн зүтгэлтэн, судлаач, иргэдийн оролцоо, дэмжлэг нэн хэрэгтэй байгааг тодотгон, Эрүү шүүлтээс урьдчилан сэргийлэх үндэсний ажиллагааг хууль, Монгол Улсын Олон улсын гэрээнд заасны дагуу хараат бусаар хэрэгжүүлэх нөхцөл бололцоог хангах арга хэмжээг Монгол Улсын ХЭҮК-ын тухай хууль, Эрүүгийн хууль, бусад хууль, тогтоомжид нэмэлт, өөрчлөлт оруулах замаар нэг мөр шийдвэрлэх нь зүйтэй.
[bookmark: _Hlk131664534][bookmark: _Hlk124339562]Монгол Улсын ХЭҮК-ын тухай хууль 2020 оны 01 дүгээр сарын 23-ны өдөр батлагдсан  8 бүлэг 41 зүйлтэй. Хуульд нэмэлт өөрчлөлт оруулах тухай хуулийн төсөлд ЭШЭК-ын Нэмэлт протоколд нийцүүлэн нэмэлт оруулах, зарим зүйл, хэсэг, заалтыг өөрчлөн найруулах, уг нэмэлт, өөрчлөлтийн төсөлтэй холбогдуулан Эрүүгийн хууль болон зарим хуульд нэмэлт, өөрчлөлт оруулахаар тооцож байгаа тул  Хууль тогтоомжийн тухай хуулийн 22 дугаар зүйлийн 22.1.2 дахь заалтад заасны дагуу хуульд нэмэлт, өөрчлөлт оруулах тухай хуулийн төслийг боловсрууллаа.  
[bookmark: _GoBack]Хуулийн төсөлд зарчмын шинжтэй дараах өөрчлөлтийг тусгалаа. Үүнд:
1. [bookmark: _Hlk131663477]Монгол Улсын Хүний эрхийг хамгаалах үндэсний тогтолцоо нь иргэн бүрийн жам ёсны болоод бусад эрхийг хангах, хамгаалах үйл ажиллагааг хамтран хэрэгжүүлэх, хоорондоо харилцан уялдаатай. Энэ тогтолцоонд хүний эрүү шүүлт, хүнлэг бус харьцаа, доромжлон харьцаж шийтгэхээс ангид байх жам ёсны, ямар ч үед үл хязгаарлагдах, онцгой эрхийг хамгаалах, хангах зорилгоор урьдчилан сэргийлэх үйл ажиллагаа эрхэлдэг тогтолцоо буюу Эрүү шүүлтээс урьдчилан сэргийлэх үндэсний ажиллагааг Эрүү шүүлтээс урьдчилан сэргийлэх асуудал эрхэлсэн гишүүнээр төлөөлүүлэн багтааж Монгол Улсын Хүний эрхийг хамгаалах тогтолцоог бүрэн бэхжүүлэхээр тусгалаа. 
1. Монгол Улсын ХЭҮК-ын тухай хуулийн 3 дугаар зүйлийн 3.1.2.”"эрүү шүүлтээс урьдчилан сэргийлэх" гэж эрүү шүүлт тулгах болон бусад хэлбэрээр хэрцгий, хүнлэг бусаар шийтгэх буюу хүний нэр төрийг доромжлон харьцахаас урьдчилан сэргийлэх хараат бус, бие даасан, цогц үйл ажиллагааг” гэж заасны дагуу ЭШУС үндэсний ажиллагааны төсвийг бүрэн хараат бус байхаар нэг мөр зохицуулах, чиг үүргээ хараат бусаар хэрэгжүүлэхэд бусад байгууллага, албан тушаалтан шууд нөлөөлөх эрсдэлтэй байдлыг хязгаарлан ЭШЭК-ын нэмэлт протоколд нийцүүлэх шаардлагыг хангахаар зохицууллаа.
Мөн ЭШЭКНП—ын 18 дугаар зүйлийн 18.3 дахь хэсэгт “Оролцогч улсууд үндэсний урьдчилан сэргийлэх байгууллага чиг үүргээ хэрэгжүүлэхэд шаардлагатай нөөц, хөрөнгөөр хангах үүрэг хүлээнэ” гэж заасныг хэрэгжүүлж ЭШУС асуудал эрхэлсэн гишүүнийг эрүү шүүлтээс урьдчилан сэргийлэх үндэсний ажиллагааны төсвийг захиран зарцуулах төсвийн ерөнхийлөн захирагчаар Төсвийн тухай хуульд  тодотгох нэмэлтийг тусгалаа. 
1. Монгол Улсын ХЭҮК-ын тухай хуулийн 36 дугаар зүйлийн  36.1 дэх хэсэг “Эрүү шүүлтээс урьдчилан сэргийлэх асуудал эрхэлсэн гишүүнд туслах чиг үүрэг бүхий орон тооны нэгж ажиллана.”,  энэ зүйлийн 36.3 дахь хэсэг “Эрүү шүүлтээс урьдчилан сэргийлэх нэгж нь ...зөвхөн энэ хуулийн 33.1-д заасан чиг үүргийг хэрэгжүүлнэ.” гэж тус тус заасан. 
Монгол Улсын ХЭҮК-ын тухай хуулийн 31 дүгээр зүйлийн 31.2 дахь хэсэгт “Комиссын гишүүн болон бусад албан тушаалтан Эрүү шүүлтээс урьдчилан сэргийлэх асуудал эрхэлсэн гишүүний үйл ажиллагаанд хөндлөнгөөс нөлөөлөх, оролцохыг хориглоно.” гэж хуульчилсан баталгааг хангах зорилгоор ЭШУС нэгжийн даргыг томилж, чөлөөлж байгаа одоогийн зохицуулалтыг дэмжиж,  нэгжийн албан хаагчдыг комиссын тамгын газарт харьяалуулахгүй байж, хараат бус байдлыг бүрэн хангахаар тусгалаа.
1. Монгол Улсын ХЭҮК-ын тухай хуулиар ЭШУС асуудал эрхэлсэн гишүүн тангараг өргөх, шаардлага бичих зэрэг эрх зүйн зохицуулалт хуульчлагдаагүй байгааг нэмэлтээр тусгав. 

1. Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенц, түүний нэмэлт протоколд ЭШУС нэгжийн албан хаагчдад тавигдах шаардлага, шалгуурыг тогтоосны дагуу  ЭШУС асуудал эрхэлсэн гишүүн нь ЭШЭК, түүний нэмэлт протоколын 18 дугаар зүйлийн 18.3 дахь хэсэгт заасан “Оролцогч улсууд үндэсний урьдчилан сэргийлэх байгууллагын шинжээчид шаардлагатай ур чадвар, ”нэгжийн албан хаагчид тавигдах тусгай шаардлага бүхий журам гаргах эрх зүйн зохицуулалтыг шинээр тусгаж ЭШУС асуудал эрхэлсэн гишүүнийг бүрэн эрхээ хэрэгжүүлэхэд нь мэргэжил арга зүйн дэмжлэг үзүүлж ажиллах  хэрэгцээ шаардлагыг төсөлд тусгав.

1. Комиссын болон ЭШУС асуудал эрхэлсэн гишүүний хууль зүйн баталгаанд тэдгээрийн ажлын онцгой нөхцөлтэй уялдуулан тээврийн хэрэгслийг нэмэлтээр оруулж үйл ажиллагааны хараат бус байдлыг хангах үндсийг бэхжүүлэхээр тусгав.

1. Эрүүгийн хуулийн нэмэлт, өөрчлөлтийн төсөлд дараах асуудлыг тусгана. 
	А).Эрүүгийн хуулийн тусгай ангийн 21.12 дугаар зүйл буюу Эрүү шүүлт тулгах гэмт хэргийн зохицуулалтыг Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенцод болон одоогийн үүсээд буй практик хэрэгцээ, шаардлагад нийцүүлэн хэрэг хянан шийдвэрлэх ажиллагаанд эрүү шүүлт тулгах хэлбэрийг өргөжүүлэн зохицуулах;
Монгол Улсын 2015 оны Эрүүгийн хуулийн 21.12 дугаар зүйлд эрүү шүүлт тулгах гэмт хэргийг “Төрийн албан хаагч тайлбар, мэдүүлэг авах, хэрэг хүлээлгэх, ял, шийтгэл оногдуулах, ялгаварлах зорилгоор өөрөө, эсхүл бусад этгээдийг хатгаж, зөвшөөрөл олгож, эсхүл бусад байдлаар тухайн үйлдлийг хийхийг зөвшөөрч байгаагаа илэрхийлж бусдын бие махбод, сэтгэл санааг шаналган зовоосон” гэх байдлаар тодорхойлсон нь өмнөх 2002 оны Эрүүгийн хуульд тодорхойлсноос сайжруулсан зохицуулалт болсон хэдий ч тайлбар, мэдүүлэг авахаас бусад нотлох ажиллагааны хүрээнд эрүү шүүлт тулгахаас хамгаалж чадаагүй байна. 
	Тухайн гэмт хэргийг зөвхөн тайлбар, мэдүүлэг авах, хэрэг хүлээлгэх, ял, шийтгэл оногдуулах, ялгаварлах зорилгоор гэж хязгаарласнаас үүдэн бусад эрүүгийн хэрэг хянан шийдвэрлэх ажиллагаанд эрүү шүүлтийн шинжтэй үйлдлүүд орхигдож байх үндэслэлтэй. Учир нь эрүү шүүлт гэдэг нь тодорхой мэдүүлэг буюу өөр бусад мэдээлэл авах зорилгоор албан тушаалтан болон түүний даалгаснаар сэжигтэн, яллагдагч, гэрч, хохирогч буюу шинжээчид зориуд бие махбодын болон ёс суртахууны зовлон шаналал учруулсан өргөн хэмжээний үйлдэл бөгөөд эрүүгийн хэрэг хянан шийдвэрлэх ажиллагааны бүх үе шатанд бий болж болохоор байна. 
Б). Эрүүгийн хуулийн тусгай ангийн 21.12 дугаар зүйл буюу Эрүү  шүүлт тулгах гэмт хэргийн зохицуулалтын хүндрүүлэх бүрэлдэхүүнд “бусдын эрүүл мэндэд хохирол учруулж үйлдсэн” болон “тухайн гэмт хэргийн улмаас хохирогч нас барсан” гэх үйлдлийг тусган бусад гэмт хэргээс эрүү шүүлт тулгах үйлдлүүдийг хассанаар хуулийн давхардлыг арилгах, цаашлаад ял завших боломжгүй болгох.
2015 оны Эрүүгийн хуулийн 21.12  дугаар зүйл буюу Эрүү шүүлт тулгах гэмт хэргийн хүндрүүлэх бүрэлдэхүүнд “бусдын эрүүл мэндэд хохирол учруулж үйлдсэн” болон “тухайн гэмт хэргийн улмаас хохирогч нас барсан” үйлдлийг хуульчлаагүй нь хуулийн давхардлыг бий болгож байна. Тус үйлдлүүд 10.1 дүгээр зүйл буюу Хүнийг алах, 11.1, 11.4, 11.6 дугаар зүйлүүд буюу хүний эрүүл мэндэд хөнгөн, хүндэвтэр, хүнд учруулах гэмт хэргийн бүрэлдэхүүнд “Эрүүдэн шүүж” гэх томьёоллоор хуульчлагдсан байна. 
Энэхүү давхардлыг арилгаж 21.12 дугаар зүйл буюу Эрүү шүүлт тулгах гэмт хэргийн хүндрүүлэх бүрэлдэхүүнд хуульчлах нь тухайн гэмт хэргийн хамгаалж буй объект болон субьектив талтай нийцэх бөгөөд одоо үүсээд буй ял завших боломжийг үгүй хийж Эрүү шүүлт тулгах үйлдлийн эрх зүйн  зохицуулалтыг сайжруулан хүний халдашгүй байх эрхийг хангах баталгаа болно. 2002 оны Эрүүгийн хуульд энэхүү үйлдлүүдийг хүндрүүлэх бүрэлдэхүүнд багтааж тухайн асуудлыг шийдвэрлэсэн байдаг.
8. Хууль тогтоомжийн тухай хуулийн 14 дүгээр зүйлийн 14.1 дэх хэсэгт заасныг баримтлан Монгол Улсын Хүний эрхийн Үндэсний Комиссын тухай хууль нь ЭШЭК, түүний нэмэлт протоколд нийцэж байгаа эсэх талаар хэрэгжилтийн үр дагаврын үнэлгээ, дүн шинжилгээг хараат бус шинжээчдийн багаар хийлгэсэн. 
Үнэлгээгээр одоогийн хэрэгжиж буй хуулийн зүйл заалт нь Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенц болон түүний Нэмэлт Протоколтой уялдаа холбоо муутай, хүний эрхийн зөрчлийг таслан зогсоох, Эрүү шүүлтээс урьдчилан сэргийлэх үндэсний үйл ажиллагаа болон Асуудал хариуцсан гишүүний бүрэн эрх зөрчигдөх, үндэсний урьдчилан сэргийлэх нэгж, түүний нэгж чиг үүргийнхээ хувьд хүний нөөц болон санхүүгийн хараат бус байх нөхцөлөөр бүрэн хангагдаагүй, түүний хэрэгжүүлэх хуулийн хөшүүрэг хангалтгүй, процедур, хуульд заасан чиг үүргийг хэрэгжүүлэх үйл ажиллагаа тодорхойгүй зэрэг олон хүндрэлтэй асуудлууд байна гэж дүгнэсэн. 
Монгол Улсын Хүний эрхийн Үндэсний Комиссын тухай хуульд Нэмэлт, өөрчлөлт оруулах тухай хуулийн төсөлтэй холбогдуулан гарах санхүүгийн нэмэлт зардал гарахгүй бөгөөд Хууль тогтоомжийн тухай хууль болон Засгийн газрын 2016 оны 59 дүгээр тогтоолоор баталсан холбогдох аргачлалын дагуу хийсэн болно.
Иймд Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенц болон түүний Нэмэлт Протоколын үзэл санаанд тулгуурлан Эрүү шүүлтээс урьдчилан сэргийлэх үндэсний үйл ажиллагааг бие даасан хараат бусаар ажиллах нөхцөл боломжийг бүрдүүлэх үүднээс боловсруулсан  Монгол Улсын Хүний эрхийн Үндэсний Комиссын тухай хуульд болон бусад хуульд нэмэлт, өөрчлөлт оруулах тухай хуулийн төсөл, түүний үзэл баримтлалыг дэмжин шийдвэрлэж өгөхийг хүсье. 

ХОЁР. АСУУДАЛД ДҮН ШИНЖИЛГЭЭ ХИЙСЭН ТУХАЙ 
2.1 Асуудлын мөн чанар, хуулийн төсөл боловсруулах үндэслэл, шаардлага
1. Улсын Их Хурлаас Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенц /цаашид ЭШЭК гэх/-ын Нэмэлт протоколыг соёрхон батлах тухай хуулийг 2014 оны 12 дугаар сарын 11-ний өдөр баталснаар 2015 оны 03 дугаар сарын 14-ний өдрөөс эхлэн Монгол Улсад хүчин төгөлдөр үйлчилж байна. 
Тус нэмэлт протоколын 17 дугаар зүйлд “Оролцогч улс бүр үндэсний түвшинд эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж, шийтгэх явдлаас урьдчилан сэргийлэх зорилгоор хорих газар тогтмол очиж байх нэг буюу хэд хэдэн байгууллага (цаашид “үндэсний урьдчилан сэргийлэх байгууллага”) байгуулах, томилох, эсхүл хэвээр ажиллуулах үүрэг хүлээнэ” гэж заасан бөгөөд оролцогч улсуудад эрүү шүүлтээс урьдчилан сэргийлэх үндэсний байгууллага байгуулах үүргийг хүлээлгэсэн.
НҮБ-ын ЭШУС Дэд хороо Монгол Улсад 2017 оны 09 дүгээр сарын 11-нээс 20-ны өдрүүдэд Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг Конвенц, түүний Нэмэлт протоколын хүрээнд олгогдсон эрхийн дагуу айлчлал хийж зөвлөмжид (b) Үндэсний урьдчилан сэргийлэх механизмд олгох эрх хэмжээ, бүрэн эрхийг хуульд тусгах, эсхүл үндсэн хуулийн үг хэллэгээр тодорхой илэрхийлэх, үндэсний урьдчилан сэргийлэх механизмын үйл ажиллагаа явуулах бие даасан, хараат бус байдлыг хуулиар баталгаажуулах, практикт хэрэгжүүлэх;” талаар тусгагдсан билээ. 
Монгол Улсын Их Хурлын 2020 оны 24 дүгээр тогтоолын хавсралтаар баталсан “Монгол Улсын Засгийн газрын 2020-2024 оны үйл ажиллагааны хөтөлбөр”-ийн 4.4.12-т “Хууль сахиулах байгууллагын үйл ажиллагаанд хүний эрхэд суурилсан хандлагыг төлөвшүүлж, хүний эрхийн зөрчлийг таслан зогсоох эрх зүйн орчныг боловсронгуй болгох, эрүү шүүлтээс урьдчилан сэргийлэх ажлыг үр дүнтэй хэрэгжүүлнэ.” гэж заасан.
Монгол Улсын Их Хурлаас 2020 оны 01 дүгээр сарын 23-ны өдөр Монгол Улсын Хүний эрхийн Үндэсний Комиссын тухай хуулийн шинэчлэн батлахдаа Эрүү шүүлтээс урьдчилан сэргийлэх асуудал эрхэлсэн гишүүн, түүний бүрэн эрх, чиг үүрэг, эрүү шүүлтээс урьдчилан сэргийлэх үндэсний ажиллагааны эрх зүйн зохицуулалтыг шинээр тусгасан.
Тухайлбал, Монгол Улсын ХЭҮК-ын тухай хуулийн 31 дүгээр зүйлийн 31.3 дахь хэсэгт “Эрүү шүүлтээс урьдчилан сэргийлэх ажиллагааны төсөв нь чиг үүргээ бүрэн, тасралтгүй, үр нөлөөтэй, хараат бусаар эрхлэн явуулахад хүрэлцэхүйц байна.” гэж хуульчилсан.
Энэ ч утгаар НҮБ-ын Эрүүдэн шүүхийн эсрэг хороонд Монгол Улсаас конвенцын хэрэгжилтийн талаар хүргүүлэх ээлжит гурав дахь удаагийн тайлан /2020/[footnoteRef:6]-д  150.  Хүний эрхийн Үндэсний Комиссын тухай хууль батлагдсанаар Парисын зарчмуудын дагуу үйл ажиллагааг хараат бусаар, үр дүнтэй явуулах эрх хэмжээ бүхий хангалттай хүний нөөцөөр хангагдах эрх зүйн үндэслэл бий болсон. ... “ дурдагджээ.  [6:  Хүний эрхийн Үндэсний Комисс,  НҮБ-ын Монгол Улс дахь Суурин зохицуулагчийн газар “Хүний эрхийн олон улсын гэрээ ба Монгол Улс эмхэтгэл”, 2021 он, УБ Хоёрдугаар боть, 457 дахь тал] 

НҮБ-ын Хүний эрхийн Зөвлөлийн Хүний эрхийн төлөв байдлыг хянан хэлэлцэх ээлжит нэгдсэн хэлэлцүүлэг (UPR)-ийн Ажлын хэсгийн 36 дугаар чуулган[footnoteRef:7]-аар Монгол Улс дахь хүний эрхийн төлөв байдлын талаарх үндэсний гуравдугаар илтгэлийг хэлэлцүүлэх үеэр бусад улсаас “...ЭШЭК-ын нэмэлт протоколд заасны дагуу ЭШУС үндэсний механизм бий болгох үйл явцыг хурдасгах, ... хүний эрх чөлөөг хязгаарладаг бүхий л газарт хараат бусаар тогтмол хийх хяналт, шинжилгээг бэхжүүлэх;” зөвлөмжийг ирүүлсэн.  [7:  https://www.upr-mongolia.mn/?cmd=Content&menuid=41&id=227. 2022 оны 12 дугаар сарын 14-ний өдөр Хүний эрхийн төлөв байдлын ээлжит түгээмэл хэлэлцүүлэг механизмаар 3 дахь удаа хэлэлцээд 170 зөвлөмж өглөө. ] 

Монгол Улсын Засгийн газрын урилгаар НҮБ-ын Дур зоргоор саатуулах асуудал хариуцсан Ажлын хэсэг 2022 оны 10 дугаар сарын 3-аас 14-ний өдрүүдэд Монгол Улсад албан ёсны айлчлалын хүрээнд Эрүү шүүлтээс урьдчилан сэргийлэх үндэсний ажиллагааны талаарх урьдчилсан дүгнэлтэд “Гэвч ХЭҮК-ын Тэргүүн комиссар болон Тамгын газрын даргын зөвшөөрөлгүйгээр УСҮМ-ын ажилд зориулагдсан санхүүжилтийг ажил эрхэлсэн Комиссар бие даан захиран зарцуулах бололцоогүй байгаа нь УСҮМ-ыг санхүүгийн бүрэн бие даасан гэж үзэх боломжгүй байдалтай болгож байгаад Ажлын хэсэг ихээхэн санаа зовниж байна. Энэ нь эрх чөлөөгөө хасуулсан газруудад гэнэтийн шалгалт хийх УСҮМ-ын бүрэн эрхэд зайлшгүй шаардагдах ажилд онцгой сөрөг нөлөө үзүүлж байна. Ажлын хэсэг УСҮМ-ыг санхүүгийн хараат бус, ялангуяа гэнэтийн шалгалт хийх бүрэн бололцоо, чадвартай болгохыг Засгийн газарт уриалж байна.” гэж зөвлөсөн байна.  
НҮБ-ын Ерөнхий Ассамблейн Хүний эрхийн Зөвлөлийн ээлжит 54 дүгээр чуулганаар хэлэлцэн баталж Монгол Улсын Засгийн газарт ирүүлсэн “Дур зоргоор саатуулах асуудал хариуцсан ажлын хэсгийн Монгол Улсад хийсэн айлчлалын тайлан, зөвлөмж”[footnoteRef:8]-ийн “(б) Хүний нөөцийг сонгох асуудалд Үндэсний урьдчилан сэргийлэх механизмын бие даасан байдлыг хангах; Үндэсний урьдчилан сэргийлэх механизмын нэгжийг 10-с дээш хүний бүрэлдэхүүнтэй болгож, чиг үүргийг нь хангалттай нөөцийн хуваарилалттайгаар аль болох хурдан эхлүүлэх; Эрүү шүүлтээс урьдчилан асуудал эрхэлсэн гишүүнд өөрийн үйл ажиллагаанд зориулагдсан санхүүжилтийг бие даан хуваарилах боломжийг олгох замаар Үндэсний урьдчилан сэргийлэх механизмын санхүүгийн бие даасан байдлыг хангах;” гэж заасан.  [8: https://l.facebook.com/l.php?u=https%3A%2F%2Fundocs.org%2FHome%2FMobile%3FFinalSymbol%3DA%252FHRC%252F54%252F51%252FAdd.2%26Language%3DE%26DeviceType%3DDesktop%26LangRequested%3DFalse%26fbclid%3DIwAR3f4kLQNDLWaNtkAw-Buiu6GlunZ9rWkj-yrxNpMTiH8t6auU_65hDCwtc&h=AT3wd9F8dvQfqJq_HrHkj2rt6li6yQQHZsvks1DAluL8oW0KLr2ZsJB8tKSCasI9n-7IR5_AGfa8NaYG0oKNWnBCUhsTeCzvSw9-Ifu05z1YN7zuG0A_T6BqyrITYhhEZMU] 

Дани улсын Копенхаген хотноо 2023 оны 11 дүгээр сарын 6-аас 8-ны өдрүүдэд болсон Хүний эрхийн Үндэсний Байгууллагуудын олон улсын 14 дүгээр хурлаар баталсан “Эрүү шүүлт тулгах, бусад хэлбэрээр зүй бус харьцахаас урьдчилан сэргийлэх дэлхий нийтийн төлөвлөгөө – Тунхаглал” [footnoteRef:9] -ын В. Урьдчилан сэргийлэх. a) Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенц болон түүний Нэмэлт протоколыг соёрхон батлах, бие даасан, хангалттай нөөцтэй Үндэсний урьдчилан сэргийлэх механизмыг томилохыг дэмжинэ” гэж заасан.  [9:  Тунхаглалын албан бус орчуулгыг хавсралт №...-аас үзнэ үү.] 

Эрүү шүүлт тулгах, бусад хэлбэрээр зүй бус харьцах явдлын эрсдэл дэлхий даяар нэмэгдэж байгаатай холбогдуулан түүнээс урьдчилан сэргийлэх, таслан зогсоох хүчин чармайлтаа хоёр дахин нэмэгдүүлэх үүрэг улс үндэстнүүдэд хүлээлгэсэн. 
	2. Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенцын 1 дүгээр зүйлийн 1 дэх хэсэгт “Энэхүү Конвенцын зорилгын дагуу “эрүүдэн шүүх” гэж хэн нэг хүн буюу гурав дахь этгээдээс мэдээ сэлт, мэдүүлэг авах, тухайн хүн буюу гурав дахь этгээдийн үйлдсэн буюу сэрдэгдсэн хэрэгт шийтгэх, айлган сүрдүүлэх, шахалт үзүүлэх, аливаа байдлаар алагчлах зорилгоор төрийн албан тушаалтан, албан үүрэг гүйцэтгэж буй бусад хүний өдөөн хатгалт, ил, далд зөвшөөрлөөр тухайн хүн буюу гурав дахь этгээдийн бие махбод, сэтгэл санааг хүчтэй шаналган зовоох аливаа санаатай үйлдлийг хэлнэ. Энэхүү тодорхойлолт нь хуулийн дагуу авах шийтгэл, арга хэмжээ, түүнээс үүдэн буюу холбогдон үүсэх зовлон, шаналалд хамаарахгүй.” гэж заасан бөгөөд 2 дахь хэсэгт “Хэрэв олон улсын болон бусад дотоодын хуульд уг ойлголтыг илүү өргөн утгаар хэрэглэдэг бол энэ зүйл нь тэдгээрт хохирол учруулахгүй.” гэж эрүү шүүлт тулгахаас өргөн хүрээнд хамгаалах боломжийг бусад улсуудад бүрдүүлжээ. 
Мөн тус конвенцын 4 дүгээр зүйлийн 1 дэх хэсэгт “Оролцогч улсууд эрүүдэн шүүх бүх үйлдлийг эрүүгийн хуулийн дагуу гэмт хэрэг хэмээн үзнэ. Энэ нь эрүүдэн шүүхийг завдах, түүнд оролцох, хамтран оролцоход хамаарна.”, 2 дахь хэсэгт “Оролцогч улс бүр ийм гэмт хэрэг үйлдэгчид хэргийн нөхцөл байдлыг нь харгалзан зохих шийтгэл ноогдуулна.” гэж тодорхой заажээ. 
Монгол Улс эрүү шүүлт тулгахыг гэмт хэрэгт тооцон Эрүүгийн хуулийн 21.12 дугаар зүйлд “1.Төрийн албан хаагч тайлбар, мэдүүлэг авах, хэрэг хүлээлгэх, ял, шийтгэл оногдуулах, ялгаварлах зорилгоор өөрөө, эсхүл бусад этгээдийг хатгаж, зөвшөөрөл олгож, эсхүл бусад байдлаар тухайн үйлдлийг хийхийг зөвшөөрч байгаагаа илэрхийлж бусдын бие махбод, сэтгэл санааг шаналган зовоосон бол таван мянга дөрвөн зуун нэгжээс хорин долоон мянган нэгжтэй тэнцэх хэмжээний төгрөгөөр торгох, эсхүл нэг жилээс таван жил хүртэл хугацаагаар хорих ял шийтгэнэ.” гэж 2017 оны 5 дугаар сарын 11-ний өдрийн хуулиар өөрчлөн найруулсан. 
Эрүүгийн хэрэг хянан шийдвэрлэх тухай хуулийн 1.9 дүгээр зүйлд “Эрүү шүүлт, хүнлэг бус харьцаанаас ангид байх” зарчмыг хуульчилсан бөгөөд 1 дэх хэсэгт “Эрүүгийн хэрэг хянан шийдвэрлэх ажиллагаанд оролцогчид эрүү шүүлт тулгаж, хүнлэг бус, хэрцгий хандаж, нэр төрийг нь доромжлохыг хориглоно.”, 16.12 дугаар зүйлд “Эрүү шүүлт тулгаж авсан нотлох баримтыг нотлох баримтаар тооцохгүй байх” зарчмыг хуульчилсан бөгөөд 1 дэх хэсэгт “Эрүү шүүлт тулгаж, бусад хэлбэрээр хүнлэг бус, хэрцгий харьцаж мэдүүлэг авсан нь тогтоогдвол авсан мэдүүлгийг энэ хуулийн 16.11 дүгээр зүйлд заасан журмаар нотлох баримтаар тооцохгүй гэж тус тус заасан. 
Гэвч эрүүгийн хуульд заасан зарим гэмт хэргийн зүйлчлэлд эрүү шүүлт тулгах гэмт хэрэг үйлдсэн нь хүндрүүлэх нөхцөл байдалд тооцохоор зааж тодорхойгүй байдал үүсгэж, эрүү шүүлт тулгаж авсан, тайлбар мэдүүлгээс бусад нотлох баримтыг нотлох баримтын хэмжээнд үнэлэх агуулга хэвээр байгааг залруулах шаардлагатай байна. 
Монгол Улсын Их Хурлын 2023 оны  35 дугаар “Монгол Улс дахь Хүний эрх, эрх чөлөөний байдлын талаарх 22 дахь илтгэл, Эрүү шүүлтээс урьдчилан сэргийлэх асуудал эрхэлсэн гишүүний тайланг хэлэлцсэнтэй холбогдуулан авах зарим арга хэмжээний тухай” тогтоол[footnoteRef:10]-ын: [10:  https://legalinfo.mn/mn/detail?lawId=16759532085661 ] 

 4/Эрүү шүүлтээс урьдчилан сэргийлэх асуудлаар:
 а/Эрүүгийн хуульд заасан зарим гэмт хэргийн зүйлчлэлд эрүү шүүлт тулгах гэмт хэрэг үйлдсэн нь хүндрүүлэх нөхцөл байдалд тооцохоор зааж тодорхойгүй байдал үүсгэж байгаа зохицуулалтыг өөрчлөх талаар болон эрүү шүүлт тулгаж авсан мэдүүлгээс бусад нотлох баримтыг нотлох баримтын хэмжээнд үнэлэх агуулга хэвээр байгааг залруулах талаар хуулийн төсөл боловсруулах;” гэж заасан. 
Монгол Улсын Их Хурлын 2020 оны 24 дүгээр тогтоолын хавсралтаар баталсан “Монгол Улсын Засгийн газрын 2020-2024 оны үйл ажиллагааны хөтөлбөр”-ийн 4.4.12-т “Хууль сахиулах байгууллагын үйл ажиллагаанд хүний эрхэд суурилсан хандлагыг төлөвшүүлж, хүний эрхийн зөрчлийг таслан зогсоох эрх зүйн орчныг боловсронгуй болгох, эрүү шүүлтээс урьдчилан сэргийлэх ажлыг үр дүнтэй хэрэгжүүлнэ.” гэж заасан.
Цаашид Монгол Улсын Үндсэн хууль, Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенц, түүний нэмэлт протокол, Монгол Улсын Олон улсын гэрээгээр хүлээсэн үүргээ биелүүлэхийн чухлыг эргэн санаж, НҮБ-ын хүний эрхийн механизм, тэдгээрийн хараат бус шинжээч, ажлын хэсгийн зөвлөмжийг гарцаагүй хэрэгжүүлэх шаардлагатайг анхаарч, Эрүү шүүлтээс урьдчилан сэргийлэх үндэсний ажиллагаа Монгол Улсад шинээр бүрэлдэн бий болж байгаа эмзэг цаг үе гэдгийг мэдэрч, маш олон хаалттай хаалганы цаана байгаа хүмүүсийн эрхийг хамгаалахыг чухалчлан, хууль тогтоогч, ОУБ, ТББ, хүний эрхийн болон нийгмийн зүтгэлтэн, судлаач, иргэдийн оролцоо, дэмжлэг нэн хэрэгтэй байгааг тодотгон, Эрүү шүүлтээс урьдчилан сэргийлэх үндэсний ажиллагааг хууль, Монгол Улсын Олон улсын гэрээнд заасны дагуу хараат бусаар хэрэгжүүлэх нөхцөл бололцоог хангах арга хэмжээг Монгол Улсын ХЭҮК-ын тухай хууль, Эрүүгийн хууль, бусад хууль, тогтоомжид нэмэлт, өөрчлөлт оруулах замаар нэг мөр шийдвэрлэх шаардлагатай байна.
2.2.Хуулийн төслийн бүтэц, зохицуулах харилцаа, хамрах хүрээ 
Хуулийн зохицуулах харилцааны онцлогийг харгалзан Хууль тогтоомжийн тухай хуулийн 24 дүгээр зүйлд заасны дагуу хуульд нэмэлт, өөрчлөлт оруулах тухай хуулийн төслийн хэлбэрээр боловсруулах бөгөөд дараах зохицуулалтыг тусгана: 
· Хүний эрхийг хамгаалах үндэсний тогтолцоонд ЭШУС асуудал эрхэлсэн гишүүнээр төлөөлүүлж ЭШУС үндэсний механизмыг оруулж, түүний  тангараг өргөх эрх зүйн зохицуулалтыг тодорхой болгох;
· ЭШЭК конвенц, түүний нэмэлт протоколд нийцүүлж ЭШУС үндэсний механизмын хяналт шинжилгээ хийх хүн өөрийн хүслээр гарч болохгүй бүх газруудад цэргийн ангиудыг болон хүн өөрийн дураар гарах боломжгүй бүх газрыг хамруулах;
· Эрүү шүүлтээс урьдчилан сэргийлэх үндэсний ажиллагааны хүрээнд гишүүн, нэгжийн албан хаагчид хүүхдийн эрх, гэр бүлийн хүчирхийллээс ангид байх эрхийг хамгаалах, урьдчилан сэргийлэх хүрээнд хяналт шалгалт хийх, гаргасан байгуулага, албан тушаалтанд шаардлага хүргүүлэх;
· [bookmark: _Hlk131669757]ЭШУС нэгжийн албан хаагчдын хараат бус байдлыг хангах, эрх зүйн зохицуулалтыг  Монгол Улсын Олон улсын гэрээ, Монгол Улсын Төрийн албаны тухай хуульд нийцүүлэх;
· ЭШУС нэгжийн албан хаагчид тавигдах тусгай шаардлагын эрх зүйн зохицуулалтыг Монгол Улсын Олон улсын гэрээнд зааснаар тусгах;
· Комиссын болон ЭШУС асуудал эрхэлсэн гишүүний халдашгүй байдлын баталгааг хангах; 
· Эрүү шүүлт тулгах гэмт хэргийг эрүүгийн хуулийн нэг бүлэг болгож эрх зүйн зохицуулалтыг тодорхой болгох;
· Эрүүгийн хуульд заасан зарим гэмт хэргийн зүйлчлэлд эрүү шүүлт тулгах гэмт хэрэг үйлдсэн нь хүндрүүлэх нөхцөл байдалд тооцохоор зааж тодорхойгүй байдал үүсгэж байгаа зохицуулалтыг өөрчлөх;
· Эрүү шүүлт тулгаж авсан мэдүүлгээс бусад нотлох баримтыг нотлох баримтын хэмжээнд үнэлэх агуулга хэвээр байгааг залруулах;
· Эрүү шүүлтээс урьдчилан сэргийлэх үндэсний ажиллагаанд зориуд саад учруулах үйлдэл, эс үйлдэхүйг гэмт хэрэгт тооцох. 
ГУРАВ. АСУУДЛЫГ ШИЙДВЭРЛЭХ ЗОРИЛГО 
Улс орнууд Нэгдсэн Үндэстний Байгууллагын гишүүнээр элссэнээрээ Хүний эрхийн түгээмэл тунхаглалын дагуу “Хэнд ч эрүү шүүлт тулган эсхүл хэнтэй ч хэрцгийгээр, хүний ёсноос гадуур буюу нэр төрийг нь доромжлон харьцах, шийтгэх ёсгүй” (5 дугаар зүйл) гэсэн заалтыг биелүүлэх амлалтыг дэлхий нийтийн өмнө авдаг. 1984 оны НҮБ-ын Эрүүдэн шүүхийн эсрэг конвенц нь Оролцогч улсуудад энэхүү амлалтаа биелүүлэхийн тулд эрүү шүүлтийг үр дүнтэй хориглох, урьдчилан сэргийлэх чухал үүргүүдийг нарийвчилсан заалтууддаа тусгасан. 
Монгол Улс нь нэгдэн орсон олон улсын гэрээ, конвенцоор хүлээсэн үүргээ шударгаар биелүүлэхээ Монгол Улсын Үндсэн хуулийн 10.2, 10.3 заалтад тусган хуульчилжээ. Улмаар Монгол Улс нь Эрүүдэн шүүхийн эсрэг конвенц, түүний Нэмэлт протоколоор хүлээсэн үүргээ хэрэгжүүлэх зохицуулалтыг холбогдох хууль, эрх зүйн орчинд нэмэлт өөрчлөлт хийх замаар тусгасан ба эдгээр зохицуулалт нь конвенц, түүний Нэмэлт протоколд хэрхэн нийцэж байгаа эсэхэд дүн шинжилгээ хийлээ.
Эрүүдэн шүүхийн эсрэг конвенц нь эрүүдэн шүүхийг туйлын хориглох; түүнээс үр дүнтэй урьдчилан сэргийлэх; эрүүдэн шүүсэн бүх үйлдлийг орхигдуулалгүй шалгаж, ял шийтгэл оногдуулах; эрүү шүүлтийн хохирогчдод шударга, хангалттай нөхөн төлбөр олгох; конвенцоор хүлээсэн үүргээ биелүүлэх зорилгоор авсан алхмуудаа тодорхойлсон тайланг гаргаж байх гэсэн үндсэн таван үүргийг Оролцогч улсуудад хүлээлгэжээ. 
Монгол Улс нь Үндсэн хууль, Монгол Улсын ХЭҮКтХ, Эрүүгийн хууль, Эрүүгийн хэрэг хянан шийдвэрлэх тухай хууль /цаашид “ЭХХШтХ” гэх/, Онц байдлын тухай хууль, Төрийн албаны тухай хууль, Шүүхийн шийдвэр гүйцэтгэх тухай хууль /цаашид “ШШГтХ” гэх/, Цагдаагийн албаны тухай хууль, Төрийн албан хаагчийн ёс зүйн тухай хууль, Сэжигтэн, яллагдагчийг баривчлах, цагдан хорих шийдвэрийг биелүүлэх тухай хууль, Өршөөл үзүүлэх тухай хууль, Шүүх шинжилгээний тухай хууль, Засгийн газрын тусгай сангийн тухай хууль, Зөрчил шалган шийдвэрлэх тухай хууль, Гэрч, хохирогчийг хамгаалах тухай хууль, Гамшгаас хамгаалах тухай хууль, Короновируст халдвар /Ковид-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хууль, Иргэний хуулиудын зүйл, заалтуудаар Эрүүдэн шүүхийн эсрэг конвенцоор хүлээлгэсэн дээрх таван үүргүүдийн хэрэгжилтийг хангах эрх зүйн зохицуулалтыг хуульчилсан байна. 
ДӨРӨВ. ЗОХИЦУУЛАЛТЫН ХУВИЛБАРЫН ҮР НӨЛӨӨГ ТАНДАН СУДАЛСАН БАЙДАЛ 
“Хууль тогтоомжийн хэрэгжилтийн үр дагаварт үнэлгээ хийх аргачлал”-ын дагуу Монгол Улсын холбогдох хууль тогтоомжийн зүйл, заалтууд нь НҮБ-ын Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенцтой нийцэж байгаа эсэхийг үнэлэхэд оновчтой, бодитой, хэмжиж болохуйц байдлыг харгалзан, мөн үнэлгээний хүрээ, онцлогоос хамааран “Зорилгод хүрсэн түвшин” гэсэн шалгуур үзүүлэлтийг сонгосон болно. 

1. “ТУЙЛЫН ХОРИГЛОХ”: Эрүүдэн шүүх болон бусад хэлбэрээр хэрцгий, хүнлэг бусаар буюу хүний  нэр төрийг доромжлон харьцаж шийтгэхийг туйлын хориглосон статус нь олон улсын эрх зүйн үл хязгаарлах зарчим юм. Энэ хориг нь Оролцогч улсуудад “эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхгүй байх” (1 дүгээр зүйл), хүнийг эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэж болзошгүй газар руу явуулахгүй байх (3 дугаар зүйл), түүнчлэн эрүү шүүлт тулгаж авсан мэдүүлгийг нотлох баримт болгохгүй байх үүргийг багтаасан болно (15 дугаар зүйл). Мөн Оролцогч улсууд эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийг туйлын хориглохыг дотоодын хууль тогтоомждоо зохих ёсоор тусгаж, холбогдох төрийн албан тушаалтны сургалтын хэрэглэгдэхүүнд тусгах ёстой болохыг 10 дугаар зүйлд тусгасан. 
Шалгуур үзүүлэлтийн томьёолол 1. Монгол Улсын Үндсэн хуулийн 16.13, 19.2, Онц байдлын тухай хуулийн 18, ЭХХШтХ-ийн 1.9.1; 1.9.2, 16.14.4, 29.5.1.1, ШШГтХ-ийн 7.3, 273.2.2, 273.2.7, 273.2.12, Цагдаагийн албаны тухай хуулийн 22.4, 69.1.2, 69.1.7, 69.1.12, Сэжигтэн, яллагдагчийг баривчлах, цагдан хорих шийдвэрийг биелүүлэх тухай хуулийн 3.2, Зөрчил шалган шийдвэрлэх тухай хуулийн 4.8.7,  Гамшгаас хамгаалах тухай хуулийн 10.9.4, Короновируст халдвар /Ковид-19/-ын цар тахлаас урьдчилан сэргийлэх, тэмцэх, нийгэм, эдийг засагт үзүүлэх сөрөг нөлөөллийг бууруулах тухай хуулийн 11.1.4, Гэрч, хохирогчийг хамгаалах тухай хуулийн 3.2 заалтууд нь НҮБ-ын Эрүүдэн шүүхийн эсрэг конвенцын 1 дүгээр зүйлийн “эрүүдэн шүүхийг туйлын хориглох зарчимд” нийцүүлэн эрх зүйн зохицуулалт хийх зорилгодоо хүрсэн эсэх?  
Монгол Улс нь Үндсэн хуулийн 16.13 заалтаар эрүү шүүлт тулгах, хүнлэг бус, хэрцгий хандах, нэр төрийг доромжлохыг туйлын хориглосон ба мөн хуулийн 19.2; Онц байдлын тухай хуулийн 18 дахь заалтуудад энэ хориг нь онц болон дайны байдал зарласан тохиолдолд ч үл хөндөгдөхийг хуульчилсан. 
Түүнчлэн, ЭХХШтХ-ийн 1.9.1; 1.9.2 заалтуудаар “Эрүүгийн хэрэг хянан шийдвэрлэх ажиллагаанд оролцогчид эрүү шүүлт тулгаж, хүнлэг бус, хэрцгий хандаж, нэр төрийг нь доромжлох”-ыг, 
-“Сэжигтэн, яллагдагч, шүүгдэгч, хохирогч, гэрчээс мэдүүлэг авахдаа тэдэнтэй хүнлэг бусаар харьцаж, нэр төр, алдар хүнд, бие махбод, сэтгэл санаанд хохирол учруулах арга хэрэглэх”-ийг; 
-16.14.4 заалтаар “нотлох баримт цуглуулж, бэхжүүлэхдээ иргэний нэр төрийг гутаан доромжлох, хүнлэг бус, хэрцгий харьцах, айлган сүрдүүлэх, мэдүүлэг, тайлбар, дүгнэлт гаргуулахаар тулган шаардах, хуурч мэхлэх зэрэг бусад арга хэрэглэх”-ийг; 
-29.5.1.1 заалтаар хэрэг бүртгэлт, мөрдөн байцаалтын явцад “хүний нэр төр, алдар хүндийг гутаах, амь нас, эрүүл мэндэд хохирол учруулах, эрүүдэн шүүх”-ийг; 
-ШШГтХ-ийн 7.3 заалтаар “Шүүхийн шийдвэр гүйцэтгэх байгууллага, алба хаагч бусдад эрүү шүүлт тулгах, хүнлэг бус, хэрцгий хандах, нэр төрийг нь доромжлох”-ыг; 
-273.2.2 заалтаар “албан тушаал, байгууллагын нэрээр бусдыг эрхшээлдээ оруулах, дарамтлах”-ыг; 
-273.2.7 заалтаар “бусдыг хууль бус үйлдэл, эс үйлдэхүй хийхийг уриалах, чиглүүлэх, шууд болон шууд бус хэлбэрээр өдөөн хатгах, оролцох”-ыг; 
-273.2.12 заалтаар “гэмт хэрэг, зөрчлийн талаар хүнээс мэдээлэл, тайлбар авах зорилгоор эрүүдэн шүүх, эсхүл ийм үйлдлийг аливаа хэлбэрээр зөвтгөх”-ийг; 
-Цагдаагийн албаны тухай хуулийн 22.4 заалтаар “Цагдаагийн албан хаагч бусдад эрүү шүүлт тулгаж, хүнлэг бус, хэрцгий хандаж, нэр төрийг нь доромжлох”-ыг; 
-69.1.2 заалтаар “албан тушаал, байгууллагын нэрээр бусдыг эрхшээлдээ оруулах, дарамтлах”-ыг; 
-69.1.7 заалтаар “бусдыг хууль бус үйлдэл, эс үйлдэхүй хийхийг тулгах, уриалах, чиглүүлэх, шууд болон шууд бус хэлбэрээр өдөөн хатгах, оролцох”-ыг; 
-69.1.12 заалтаар “гэмт хэрэг зөрчлийн талаар хүнээс мэдээлэл, тайлбар авах зорилгоор эрүүдэн шүүх, эсхүл ийм үйлдлийг аливаа хэлбэрээр зөвтгөх”-ийг
-Сэжигтэн, яллагдагчийг баривчлах, цагдан хорих шийдвэрийг биелүүлэх тухай хуулийн 3.2 заалтаар “Баривчлагдсан, цагдан хоригдсон этгээдэд эрүү шүүлт тулгах, эсхүл бусад арга хэрэглэн түүнийг бие махбодыг тарчлаан зовоох буюу сэтгэл санааны дарамтад оруулахыг” 
-Зөрчил шалган шийдвэрлэх тухай хуулийн 4.8.7 заалтаар “Эрүүдэн шүүх болон бусад хэлбэрээр хэрцгий, хүнлэг бусаар, эсхүл хүний нэр төрийг гутаан доромжлон харьцаж мэдүүлэг авахыг” тус тус хориглож, 
-Гамшгаас хамгаалах тухай хуулийн 10.9.4 заалтаар гамшгаас хамгаалах үйл ажиллагааг төлөвлөхдөө “хэнд боловч эрүү шүүлт тулгах, хүнлэг бус, хэрцгий хандахыг хориглосон Монгол Улсын Үндсэн хуулийн заалтыг хөндөөгүй байх”-ыг хангахыг,
-Короновируст халдвар /Ковид-19/-ын цар тахлаас урьдчилан сэргийлэх, тэмцэх, нийгэм, эдийг засагт үзүүлэх сөрөг нөлөөллийг бууруулах тухай хуулийн 11.1.4 заалтаар эрх бүхий байгууллага, албан тушаалтан шийдвэр гаргах, арга хэмжээ хэрэгжүүлэхдээ “хэнд боловч эрүү шүүлт тулгах, хүнлэг бус, хэрцгий хандахыг хориглосон Монгол Улсын Үндсэн хуулийн заалтыг хөндөөгүй байх”-ыг хангахыг,
-Гэрч, хохирогчийг хамгаалах тухай хуулийн 3.2 заалтаар “Гэрч хохирогчийг хамгаалах үйл ажиллагаа нь хамгаалалтад байгаа хүний амьд явах эрх, итгэл үнэмшилтэй байх, шашин шүтэх, эс шүтэх эрх чөлөө, түүнчлэн эрүү шүүлт тулгах болон хүнлэг бус, хэрцгий хандах явдлаас ангид байх ... эрхийг хязгаарлахгүй” гэж хуульчилсан нь Эрүүдэн шүүхийн эсрэг конвенцын 1 дүгээр зүйлийн “эрүүдэн шүүхийг туйлын хориглох зарчимд” бүрэн нийцжээ. 

Шалгуур үзүүлэлтийн томьёолол 2. Монгол Улсын Төрийн албан хаагчийн ёс зүйн тухай хуулийн 7.1.7,  заалт нь НҮБ-ын Эрүүдэн шүүхийн эсрэг конвенцын “эрүүдэн шүүхийг туйлын хориглох зарчимд” нийцүүлэн эрх зүйн зохицуулалт хийх зорилгодоо хүрсэн эсэх?  
Конвенцод тодорхойлсноор “эрүүдэн шүүх” үйлдэлд төрийн албан тушаалтан шууд ба шууд бусаар оролцсон байх шинжийг агуулсан нь энэ хэргийн субъект нь зөвхөн шүүх эрх мэдлийн, хууль сахиулах, шүүхийн шийдвэр гүйцэтгэх байгууллагын албан тушаалтнуудаар хязгаарлагдахгүй, хүний эрх чөлөөг хассан, тухайн этгээд өөрийн дураар орхин гарч явах боломжгүй, эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэх үйлдэл явагдаж болзошгүй бусад төрийн болон хувийн хэвшлийн байгууллага, байгууламж, газруудын албан хаагч, ажилтан ч энэ үйлдлийн субъект болж болохыг конвенцын 1,4 болон Нэмэлт протоколын 4 дүгээр зүйлд заасан. 
Монгол Улс нь эрүү шүүлт тулгах, хүнлэг бус, хэрцгий хандах, нэр төрийг доромжлохыг ЭХХШтХ, ШШГтХ, Цагдаагийн албаны тухай хуулиудаар шүүх эрх мэдлийн, хууль сахиулах, шүүхийн шийдвэр гүйцэтгэх байгууллагын албан тушаалтнуудад хориглосон боловч төрийн болон хувийн хэвшлийн байгууллагын албан хаагч, ажилтан, хуулийн этгээдэд хориглох зохицуулалтыг бусад холбогдох хуулиудад тусгаагүй байна. 
Төрийн албан хаагчийн ёс зүйн тухай хуулийн 7.1.7 заалтад “албан үүргээ гүйцэтгэхдээ бусдад аливаа хэлбэрээр дарамт үзүүлэхгүй байх, ялгаварлан гадуурхахгүй байх”-ыг төрийн албан хаагчийн баримтлах ёс зүйн хэм хэмжээнд багтаасан нь “эрүүдэн шүүх” үйлдэлд тооцогдохгүй, бусад хэлбэрээр хэрцгий, хүнлэг бусаар буюу хүний нэр төрийг доромжлон харьцах үйлдэлд зарим талаар хамаарч байгаа боловч бүхэлд нь туйлын хориглох Эрүүдэн шүүхийн эсрэг конвенцын зарчмыг хангахгүй байна. 
Иймд Төрийн албан хаагчийн ёс зүйн тухай хууль болон Зөрчлийн тухай хуулиудад нэмэлт бүлэг, зүйлчлэл тусгах замаар төрийн бусад байгууллагын болон хувийн хэвшлийн албан хаагч, ажилтан, иргэнд эрүүдэн шүүх үйлдэлд тооцогдохгүй, бусад хэлбэрээр хэрцгий, хүнлэг бусаар буюу хүний нэр төрийг доромжлон харьцах үйлдлийг хориглох хуулийн зохицуулалтыг бий болгох нь зүйтэй.   
[bookmark: _Hlk159340814]Шалгуур үзүүлэлтийн томьёолол 3. Монгол Улсын Эрүүгийн хуулийн 1.7.3; ЭХХШтХ-ийн 43.3.1.6 заалтууд нь НҮБ-ын Эрүүдэн шүүхийн эсрэг конвенцын “эрүүдэн шүүх аюул тулгарна гэж үзэх хангалттай үндэслэл байвал” тухайн хүнийг буцаах буюу шилжүүлэн өгөхгүй байх зарчимд нийцүүлэн эрх зүйн зохицуулалт хийх зорилгодоо хүрсэн эсэх?  
Эрүүдэн шүүхийн эсрэг конвенцын “туйлын хориглох” зарчмын нэг нь 3 дугаар зүйлд тусгасан “эрүүдэн шүүх аюул тулгарна гэж үзэх хангалттай үндэслэл байвал” тухайн хүнийг буцаах буюу шилжүүлэн өгөхгүй байх хориг юм. Монгол Улсын Эрүүгийн хуулийн 1.7.3; ЭХХШтХ-ийн 43.3.1.6 заалтууд нь конвенцын уг зарчмыг бүрэн хангаж нийцжээ. 
Шалгуур үзүүлэлтийн томьёолол 4. Монгол Улсын ЭХХШтХ-ийн 16.12.1, 16.12.2 заалтууд нь НҮБ-ын Эрүүдэн шүүхийн эсрэг конвенцын “туйлын хориглох зарчим”-д нийцүүлэн эрх зүйн зохицуулалт хийх зорилгодоо хүрсэн эсэх?  
Эрүүдэн шүүхийн эсрэг конвенцын 15 дугаар зүйл нь эрүү шүүлтийн улмаас хийсэн гэж тогтоогдсон мэдэгдлийг шүүн таслах аливаа ажиллагаанд нотлох баримт болгохгүй байх хоригийг Оролцогч улсуудад хүлээлгэсэн байна. 
Монгол Улсын ЭХХШтХ-ийн 16.12.1 заалт нь уг хоригийг хангахаар зохицуулахдаа зөвхөн эрүү шүүлт тулгаж авсан мэдүүлгийг нотлох баримтад тооцохгүй байхаар тусгасан нь мэдүүлгээс бусад нотлох баримтыг эрүү шүүлт тулгаж авсан ч нотлох баримтын хэмжээнд үнэлж болох агуулгыг илэрхийлж, Эрүүдэн шүүхийн эсрэг конвенцын “туйлын хориглох” зарчмыг зөрчжээ. 
Иймд ЭХХШтХ-ийн 16.12.1, 16.12.2 заалтуудыг Эрүүдэн шүүхийн эсрэг конвенцын зарчимд нийцүүлэн хуульд нэмэлт, өөрчлөлт оруулах замаар өөрчлөх зүй ёсны  шаардлага үүсэж байна.   
Эрүүдэн шүүхийн эсрэг конвенцын 15 дугаар зүйлд төрийн албан тушаалтны сургалтын хэрэглэгдэхүүнд эрүүдэн шүүхийг хориглох тухай сургалт, мэдээллийг бүрэн тусгахыг заасан нь туйлын хориглох зарчмын нэг хэсэг юм. 
Монгол Улсын Эрүү шүүлтээс урьдчилан сэргийлэх асуудал эрхэлсэн гишүүн нь Эрүүдэн шүүхийн эсрэг конвенц, түүний Нэмэлт протокол болон ХЭҮКтХ-аар олгогдсон эрүү шүүлтээс урьдчилан сэргийлэх бүрэн эрхийг хэрэгжүүлэхдээ конвенцын 15 дугаар зүйл болон хуулийн 33.1.2; 33.1.3 заалтуудын дагуу олон нийтэд эрүү шүүлтийн хор аюулыг тайлбарлан таниулах, эрүү шүүлтээс ангид байх эрхийг төрийн албан тушаалтан, иргэдэд сурталчлах; эрүү шүүлтээс урьдчилан сэргийлэх асуудлаар судалгаа хийх, ном, сургалт, сурталчилгааны хэрэглэгдэхүүн, сургалтын хөтөлбөр, гарын авлага боловсруулах зэрэг ажлыг эрхлэн явуулах үүрэг хүлээсэн тул конвенцын уг зорилго хангагдсан гэж үзэж байна.  
1. “ҮР ДҮНТЭЙ УРЬДЧИЛАН СЭРГИЙЛЭХ”: Эрүүдэн шүүхийн эсрэг конвенц нь Оролцогч улсуудад эрүүдэн шүүхээс урьдчилан сэргийлэх үр дүнтэй арга хэмжээ авах, үүний тулд үндэсний хэмжээнд хараат бусаар тогтмол хяналт шинжилгээ хийх бүрэн эрхтэй Үндэсний урьдчилан сэргийлэх байгууллага байгуулж, Нэмэлт протоколын дагуу ажиллуулахыг үүрэг болгосон. Конвенц нь Оролцогч улсын авах ёстой арга хэмжээг нэг бүрчлэн жагсаадаггүй бөгөөд зөвхөн арга хэмжээ нь бодитой, үр дүнтэй байхыг шаарддаг.
Монгол Улсын ХЭҮКтХ-ийн 31.1 дэх заалтад “Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцахаас урьдчилан сэргийлэх чиг үүргийг Эрүү шүүлтээс урьдчилан сэргийлэх асуудал эрхэлсэн гишүүн хэрэгжүүлнэ” гэж заасан бол Төрийн албаны тухай хуулийн 13 дугаар зүйлийн 13.1.3 дахь хэсэгт Монгол Улсын Үндсэн хууль, бусад хуульд заасан журмын дагуу үндэсний болон хүн амын аюулгүй байдлыг хангах, нийгмийн хэв журам болон хууль дээдлэх үндсэн зарчмыг сахиулахтай холбоотой төрийн тусгай чиг үүргийг хэрэгжүүлэх албан тушаалд Эрүү шүүлтээс урьдчилан сэргийлэх асуудал эрхэлсэн гишүүнийг хамруулжээ. 
НЭГ дүгээр бүлгээр Монгол Улсын Хүний эрхийн Үндэсний Комиссын тухай хууль болон Эрүүдэн шүүхийн эсрэг конвенц, түүний Нэмэлт протоколын нийцэлд дүн шинжилгээ хийсэн ба Монгол Улсын конвенцоор хүлээсэн “урьдчилан сэргийлэх” үүргийн хуулийн зохицуулалт уг бүлэгт агуулагдсан. 

1. “ЭРҮҮДЭН ШҮҮСЭН БҮХ ҮЙЛДЛИЙГ ОРХИГДУУЛАЛГҮЙ ШАЛГАЖ, ЯЛ ШИЙТГЭЛ ОНОГДУУЛАХ”: Эрүүдэн шүүсэн бүх үйлдлийг шалгаж, шийтгэл оноох ёстой. Оролцогч улс эрүүдэн шүүхтэй холбоотой бүх үйлдлийг гэмт хэрэг хэмээн үзэж, дотоодын хууль тогтоомждоо тусгах (4 дүгээр зүйл), бүх гомдлыг шалгах ёстой (5-9, 12-13 дугаар зүйл). Эрүүдэн шүүсэн гэж үзэх үндэслэлтэй бол гэмт этгээдийг эрүүгийн хариуцлагад татах ёстой. 
Шалгуур үзүүлэлтийн томьёолол 1. Монгол Улсын Эрүүгийн хуулийн 21.12, 6.6.1.1, 10.1.2.12, 11.1.2.3, 12.1.2.8, 16.7.1 заалтууд нь НҮБ-ын Эрүүдэн шүүхийн эсрэг конвенцын “Эрүүдэн шүүсэн бүх үйлдлийг орхигдуулахгүй шалгаж, ял шийтгэл оногдуулах” зарчимд нийцүүлэн эрх зүйн зохицуулалт хийх зорилгодоо хүрсэн эсэх?  
Монгол Улс нь Эрүүгийн хуулийн 21.12 дугаар зүйлд Эрүү шүүлт тулгах үйлдлийг гэмт хэрэгт тооцож тодорхойлохдоо “Төрийн албан хаагч тайлбар, мэдүүлэг авах, хэрэг хүлээлгэх, ял, шийтгэл оногдуулах, ялгаварлах зорилгоор өөрөө, эсхүл бусад этгээдийг хатгаж, зөвшөөрөл олгож, эсхүл бусад байдлаар тухайн үйлдлийг хийхийг зөвшөөрч байгаагаа илэрхийлж бусдын бие махбод, сэтгэл санааг шаналган зовоосон бол...” гэсэн нь Эрүүдэн шүүхийн эсрэг конвенцын 1 дүгээр зүйлд нийцсэн боловч, төрийн албан тушаалтан, албаны үүрэг гүйцэтгэж буй бусад этгээд, тэдгээрийн өдөөн хатгалт, ил, далд зөвшөөрлөөр үйлдэгдэх, эрүү шүүлтэд тооцогдохгүй хэрцгий, хүнлэг бус, хүний нэр төрийг доромжлон харьцах, шийтгэх үйлдлийг орхигдуулснаар 16 дугаар зүйлийн дагуу эдгээр үйлдлийг “эрүүдэн шүүх” гэмт хэргийн нэгэн адил тооцох зарчмыг хангаагүй байна. Ийнхүү “эрүүдэн шүүх” гэмт хэргийн бусад элементүүдийг орхигдуулан тодорхойлсон нь конвенцын 4 дүгээр зүйлээр хүлээсэн “эрүүдэн шүүх бүх үйлдлийг эрүүгийн хуулийн дагуу гэмт хэрэг хэмээн үзэж, ял шийтгэл оногдуулах” үүргээ Монгол Улс шударгаар биелүүлэх “амлалт”-аа зөрчсөн гэх дүгнэлтэд хүргэж байна. 
Эрүүдэн шүүхийн эсрэг конвенцын 4 дүгээр зүйл нь эрүүдэн шүүх гэмт хэрэгт хамаатай хэнийг ч ял шийтгэлгүй орхигдуулахгүй байх зарчмыг агуулжээ. Уг зүйлийн дагуу эрүүдэн шүүхийг завдах, түүнд оролцох, хамтран оролцох үйлдэл ч гэмт хэрэгт тооцогдох учиртай. 
Эрүүгийн хуулийн 21.12 дугаар зүйл нь эрүүдэн шүүх гэмт хэрэгт хамаатай хэнийг ч ял шийтгэлгүй орхигдуулахгүй байх энэ зарчмыг хангаагүйн дээр, эрүүдэн шүүхийг завдах үйлдлийг гэмт хэргийн зүйлчлэлд тусгаагүй байгаа нь анхаарал татаж байна.
Конвенцын 4 дүгээр зүйлийн 2 дахь хэсэгт “ийм гэмт хэрэг үйлдэгчид хэргийн нөхцөл байдлыг нь харгалзан зохих шийтгэл ногдуулна” гэсэн нь эрүүдэн шүүсэн, эрүүдэн шүүхийг завдсан, хэрцгий, хүнлэг бус, хүний нэр төрийг доромжлон харьцсан, шийтгэсэн, эдгээр гэмт хэргүүдийг хийхэд оролцсон, хамтран оролцсон хэнийг ч болов орхигдуулалгүй, гэмт хэргийн шинж чанарт нь тохирсон ял, шийтгэл оногдуулах агуулгыг илэрхийлжээ. 
Гэтэл Монгол Улсын Эрүүгийн хуулийн 21.12 дугаар зүйл нь эрүүдэн шүүх гэмт хэргийн бүх элементийг агуулалгүй тодорхойлсноороо зөвхөн “эрүүдэн шүүсэн” гэмт хэрэгт, түүнийг үйлдсэн төрийн албан хаагчид торгох болон хорих ял оноохоор хуульчилсан нь Эрүүдэн шүүхийн эсрэг конвенцоор хүлээлгэсэн дээрх үүрэг, зарчим, шаардлагуудад нийцээгүй эрх зүйн зохицуулалт болсныг илтгэж байна. 
Монгол Улсын Эрүүгийн хуульд “эрүүдэн шүүх” үйлдлийг 6.6.1.1 заалтаар эрүүгийн хариуцлагын хүндрүүлэх нөхцөлд тооцсон ба 10.1.2.12 заалтаар хүний амьд явах эрхийн эсрэг, 11.1.2.3 заалтаар хүний эрүүл мэндийн халдашгүй байдлын эсрэг, 12.1.2.8 заалтаар хүний бэлгийн эрх чөлөө, халдашгүй байдлын эсрэг, 16.7.1 заалтаар хүүхдийн эсрэг гэмт хэргүүдийн хүндрүүлэх нөхцөл байхаар тусгажээ. 
Хуулийн энэ зохицуулалт нь Эрүүдэн шүүхийн эсрэг конвенцоор тодорхойлсон “бие даасан” гэмт хэргийн зүйлчлэлийн ач холбогдлыг алдагдуулж, тодорхойгүй байдал үүсгэсэн байна. 
Иймд Эрүүгийн хуульд “Эрүү шүүлт тулгах гэмт хэрэг” гэх бие даасан бүлэг нэмэх замаар Эрүүдэн шүүхийн эсрэг конвенцын 1, 16, 4 дүгээр зүйлүүдэд бүрэн нийцүүлэн “эрүүдэн шүүх” гэмт хэргийг оновчтой тодорхойлж, гэмт хэрэг үйлдсэн хэнийг ч болов ял шийтгэлгүй орхихгүй байх зарчмыг ханган, ял шийтгэлийг чангатгах, хуульд зүйлчилсэн бусад гэмт хэргүүд нь “Эрүү шүүлт тулгах гэмт хэрэг” бүлэгт хамаарах хэргийн хүндрүүлэх нөхцөл байхаар тусгах нь зүйтэй.  
Шалгуур үзүүлэлтийн томьёолол 2. Монгол Улсын Эрүүгийн хуулийн Ерөнхий ангийн 1.5, 1.6, Тусгай ангийн 251, 251.2, 251.3, Монгол Улсын Үндсэн хуулийн 16.14, ЭХХШтХ-ийн 15.1.2, 31.8.1.8, Өршөөл үзүүлэх тухай хуулийн 9 заалтууд нь НҮБ-ын Эрүүдэн шүүхийн эсрэг конвенцын холбогдох зарчимд нийцүүлэн эрх зүйн зохицуулалт хийх зорилгодоо хүрсэн эсэх?  
Эрүүдэн шүүхийн эсрэг конвенцын 5, 6, 9, 12 дугаар зүйл нь эрүүдэн шүүх гэмт хэргийг шүүн таслах ажиллагааг зохицуулсан бол 13 дугаар зүйл нь “...эрүүдэн шүүгдсэн хэмээн мэдүүлж буй этгээд эрх бүхий байгууллагад гомдол гаргах, хэргээ шуурхай, шударгаар хянан шалгуулах явдлыг хангана. Гомдол гаргасан этгээд болон гэрчүүдийг гомдол гаргасан болон нотлох баримт гаргаж өгсөнтэй холбогдуулан зүй бусаар харьцах, айлган сүрдүүлэхээс хамгаалах арга хэмжээ” авахыг Оролцогч улсуудад үүрэг болгосон.
Эрүүгийн хуулийн Ерөнхий ангийн 1.5; 1.6 дугаар зүйлүүдэд Эрүүгийн хуулийн Монгол Улсын нутаг дэвсгэрт болон гадна үйлчлэх зохицуулалтыг хуульчилсан нь Эрүүдэн шүүхийн эсрэг конвенцын 5, 6, 9, 12 дугаар зүйлүүдэд бүрэн нийцжээ. 
Монгол Улс нь конвенцын 13 дугаар зүйлийн “гомдол гаргах, хэргээ шуурхай, шударгаар хянан шалгуулах” эрхийн хэрэгжилтийг хангах хуулийн зохицуулалтыг Монгол Улсын Үндсэн хуулийн 16.14; ЭХХШтХ-ийн 15.1.2 болон 31.8.1.8 заалтуудад тусгасан боловч “гомдол гаргасан болон нотлох баримт гаргаж өгсөнтэй холбогдуулан зүй бусаар харьцах, айлган сүрдүүлэхээс хамгаалах арга хэмжээ” авах үүргийн зохицуулалтыг орхигдуулжээ. 
Ийнхүү орхигдуулсан нь “эрүүдэн шүүх” гэмт хэргийн илрүүлэлтэд сөргөөр нөлөөлөх, удаашрах, тогтолцооны түвшинд оршсоор байх нөхцөл болжээ. Иймд Эрүүгийн хуульд “Эрүү шүүлт тулгах гэмт хэрэг” хэмээх бүлгийг хуульчлахдаа Эрүүдэн шүүхийн эсрэг конвенцын 13 дугаар зүйлийн заалтуудад бүрэн нийцүүлэх нь чухал юм. 
Өршөөл үзүүлэх тухай хуулийн 9 дүгээр зүйлээр “Өршөөл хамааруулахгүй гэмт хэрэг, эрүүгийн хариуцлагын төрөл”-д 2002 оны Эрүүгийн хуулийн 251, 251.2, 251.3-т заасан “Эрүү шүүлт тулгах” гэмт хэргийг хамруулсан бол 2015 оны шинэчлэн найруулсан Эрүүгийн хуулийн 21.12 заалтыг уг зүйлд тусгаагүй тул өршөөлд хамрагдах боломжтой гэмт хэргийн төрөл болсон байна. 

1. ЭРҮҮ ШҮҮЛТИЙН ХОХИРОГЧДОД ШУДАРГА, ХАНГАЛТТАЙ НӨХӨН ТӨЛБӨР ОЛГОХ: Эрүү шүүлтийн хохирогчид хохирлоо арилгуулах боломжтой байх ёстой бөгөөд эрүүл  мэндээ бүрэн сэргээх хэлбэрийг оролцуулан шударга, хангалттай нөхөн төлбөр авах эрх эдлэх ёстой (14 дүгээр зүйл). Эрүүдэн шүүгдсэний улмаар хохирогч нас барвал асран халамжлагч нөхөн төлбөр авах эрхтэй. 
Шалгуур үзүүлэлтийн томьёолол 1. Монгол Улсын Үндсэн хуулийн 16.14, ЭХХШтХ-ийн 45.1, 45.2.1, 45.2.2.5, Засгийн газрын тусгай сангийн тухай хуулийн 10.3 заалтууд нь НҮБ-ын Эрүүдэн шүүхийн эсрэг конвенцын холбогдох зарчимд нийцүүлэн эрх зүйн зохицуулалт хийх зорилгодоо хүрсэн эсэх?  
Монгол Улс нь Үндсэн хуулийн 16.14 дүгээр зүйлээр “бусдын хууль бусаар учруулсан хохирлыг нөхөн төлүүлэх”, ЭХХШтХ-ийн 45.1 дүгээр зүйлээр “Монгол Улсын иргэн, гадаадын иргэн, харьяалалгүй хүн, хуулийн этгээд нь мөрдөгч, прокурор, шүүгчийн хууль зөрчсөн ажиллагааны улмаас учирсан эд хөрөнгийн хохирлыг нөхөн төлүүлэх, нэр төр, алдар хүнд, ажил хэргийн нэр хүнд, эрүүл мэндийн хохирол, сэтгэцэд учирсан хор уршгийг нөхөн төлүүлэх болон тэтгэвэр, тэтгэмж авах, орон сууц эзэмших болон бусад эрхээ нөхөн сэргээлгэх” эрхийн баталгааг хангаж, ЭХХШтХ-ийн 45.2.1 заалтаар “эрүүдэн шүүсний улмаас учирсан хохирлыг мөрдөгч, прокурор, шүүгчийн гэм бурууг үл харгалзан”, 45.2.2.5-д зааснаар “яллагдагчийг эрүүдэн шүүсэн болох нь нотлогдсон тохиолдолд” төр хариуцан арилгахаар тусгаж, ингэхдээ Засгийн газрын тусгай сангийн тухай хуулийн 10.3 заалтаар “Гэмт хэргийн хохирогчид нөхөн төлбөр олгох сангийн хөрөнгийг Эрүүгийн хуулийн ... 21.12 /Эрүү шүүлт тулгах/-д заасан гэмт хэргийн улмаас амь насаа алдсан этгээдийн гэр бүлийн гишүүн, түүнчлэн хүнд гэмтэл учирсан хохирогчийн хүчин төгөлдөр шийдвэрт заасан ... хохиролд нөхөн төлбөр олгоход зарцуулна” хэмээн хуулийн зохицуулалт хийсэн нь  Эрүүдэн шүүхийн эсрэг конвенцын 14 дүгээр зүйлд нийцжээ. 
Мөн Шүүх шинжилгээний тухай хуулийн 40.1 заалтаар “Шинжилгээний байгууллага Эрүүгийн хуулийн 21.12 дугаар зүйл /Эрүү шүүлт тулгах/-д заасан гэмт хэргийн улмаар хүний сэтгэцэд учирсан хор уршгийн зэрэглэлийг тогтоож, дүгнэлт гаргана” гэж заажээ.
Шалгуур үзүүлэлтийн томьёолол 2. Монгол Улсын ЭХХШтХ-ийн 45.4, Иргэний хуулийн 228, 229, 230 заалтууд нь НҮБ-ын Эрүүдэн шүүхийн эсрэг конвенцын холбогдох зарчимд нийцүүлэн эрх зүйн зохицуулалт хийх зорилгодоо хүрсэн эсэх?  
Харин ЭХХШтХ-ийн 45.4 дүгээр зүйлд эрүүгийн хэрэг хянан шийдвэрлэх ажиллагааны явцад сэтгэцэд учирсан хор уршгийг арилгуулах, нөхөн төлүүлэх талаар нэхэмжлэл гаргаагүй, эсвэл ... иргэний нэхэмжлэлийн тооцоо гаргах бололцоогүй тохиолдолд нөхөн төлүүлэх төлбөрийг тогтоохдоо Иргэний хууль, шүүхийн шийдвэр, практикт үндэслэн жишиг хэмжээгээр тогтоох тухай заасан байна. 
Иргэний хуулийн 228 дугаар зүйл нь гэм хорыг арилгуулах эрхийг, 229 дүгээр зүйл нь гэм хорыг арилгах хэмжээг, 230 дугаар зүйл нь эдийн бус гэм хорыг арилгах ажиллагааг тус тус зохицуулсан нь эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцсан, шийтгэсэн гэмт хэргийн хохирогчдод шударга, хангалттай нөхөн төлбөр авах эрх зүйн орчныг Эрүүдэн шүүхийн эсрэг конвенцод нийцүүлэн бүрдүүлжээ. 
Хэдий тийм боловч сэтгэл ханамжийг хангах, дахин давтагдахгүй байх баталгаагаар хангах зарчим энд тусаагүй байна. Сэтгэл ханамж гэдэг нь хохирогчийн нэр төрийг сэргээх тухай албан ёсны мэдэгдэл, олон нийтийн өмнө уучлалт гуйх, хохирогчдын дурсгалыг хүндэтгэх, хүндэтгэл үзүүлэх зэрэг бусад арга хэмжээг багтааснаар хангагдах тул Эрүүгийн хууль, ЭХХШтХ, Иргэний хууль болон бусад холбогдох эрх зүйн актад хохирогчдод сэтгэл ханамжийн баталгааг хангах эдгээр арга хэлбэрийг тусгах нь зүйтэй. 

1. КОНВЕНЦООР ХҮЛЭЭСЭН ҮҮРГЭЭ БИЕЛҮҮЛЭХ ЗОРИЛГООР АВСАН АЛХМУУДАА ТОДОРХОЙЛСОН ТАЙЛАНГ ГАРГАЖ БАЙХ: Оролцогч бүх улс конвенцоор хүлээсэн үүргээ биелүүлэх зорилгоор авсан алхмуудаа тодорхойлсон тайланг гаргаж, НҮБ-ын Эрүүдэн шүүхийн эсрэг хороонд хүргүүлдэг байх ёстой. Конвенцын 19 дүгээр зүйлд заасны дагуу Оролцогч улс соёрхон баталснаас хойш нэг жилийн дотор Эрүүдэн шүүхийн эсрэг хороонд анхны тайлангаа өгөх ёстой. Үүнээс цааш тогтмол тайлангуудыг дөрвөн жил тутамд гаргана. 
Монгол Улс нь Эрүүдэн шүүхийн эсрэг конвенцын оролцогч болохынхоо хувьд 2000 оны 11 дүгээр сарын 02-ны өдөр соёрхон баталснаасаа хойш нэг жилийн дотор НҮБ-ын Эрүүдэн шүүхийн эсрэг хороонд уг конвенцоор хүлээсэн үүргийн хэрэгжилтийн анхдугаар илтгэлийг тавих ёстой байсан боловч 2009 онд хүргүүлжээ. Улмаар 2 дахь илтгэлийг 2015, 3 дахь илтгэлийг 2020 онд Эрүүдэн шүүхийн эсрэг хороонд уламжилсан байна. 



ТАВ. ЗОХИЦУУЛАЛТЫН ХУВИЛБАРУУДЫГ ХАРЬЦУУЛСАН ДҮГНЭЛТ 
Монгол Улсын холбогдох хуулиуд нь нэгдэн орсон Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенцоор хүлээсэн үүргийг хэм хэмжээг хангаж, түүнд нийцсэн эсэхэд дүн шинжилгээ хийлээ. 
Хүснэгт 4. Үнэлгээний хураангуй
	№
	Үнэлэх хууль, түүний зүйл, заалт
	Зорилгод хүрсэн байдал

	1
	Монгол Улсын Үндсэн Хууль - 16.13 
	Тийм

	2
	Монгол Улсын Үндсэн Хууль - 19.2 
	Тийм

	3
	Онц байдлын тухай хууль - 18 
	Тийм

	4
	Эрүүгийн хэрэг хянан шийдвэрлэх тухай хууль - 1.9.1
	Тийм

	5
	Эрүүгийн хэрэг хянан шийдвэрлэх тухай хууль - 1.9.2
	Тийм

	6
	Эрүүгийн хэрэг хянан шийдвэрлэх тухай хууль - 16.14.4
	Тийм

	7
	Эрүүгийн хэрэг хянан шийдвэрлэх тухай хууль - 29.5.1.1
	Тийм

	8
	Шүүхийн шийдвэр гүйцэтгэх тухай хууль - 7.3
	Тийм

	9
	Шүүхийн шийдвэр гүйцэтгэх тухай хууль - 273.2.2
	Тийм

	10
	Шүүхийн шийдвэр гүйцэтгэх тухай хууль - 273.2.7
	Тийм

	11
	Шүүхийн шийдвэр гүйцэтгэх тухай хууль - 273.2.12
	Тийм

	12
	Цагдаагийн албаны тухай хууль - 
22.4
	Тийм

	13
	Цагдаагийн албаны тухай хууль - 
69.1.2
	Тийм

	14
	Цагдаагийн албаны тухай хууль -
69.1.7
	Тийм

	15
	Цагдаагийн албаны тухай хууль - 
69.1.12
	Тийм

	16
	Сэжигтэн, яллагдагчийг баривчлах, цагдан хорих шийдвэрийг биелүүлэх тухай хууль - 3.2
	Тийм

	17
	Зөрчил шалган шийдвэрлэх тухай хууль - 4.8.7
	Тийм

	18
	Гамшгаас хамгаалах тухай хууль - 
10.9.4
	Тийм

	19
	Короновируст халдвар /Ковид-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хууль - 11.1.4
	Тийм

	20
	Гэрч хохирогчийг хамгаалах тухай хууль - 3.2
	Тийм

	21
	Төрийн албаны хаагчийн ёс зүйн тухай хууль - 7.1.7
	Үгүй

	22
	Эрүүгийн хууль - 1.7.3
	Тийм

	23
	Эрүүгийн хэрэг хянан шийдвэрлэх тухай хууль - 43.3.1.6
	Тийм

	24
	Эрүүгийн хэрэг хянан шийдвэрлэх тухай хууль - 16.12.1
	Үгүй

	25
	Эрүүгийн хэрэг хянан шийдвэрлэх тухай хууль - 16.12.2
	Үгүй

	26
	Эрүүгийн хууль - 21.12
	Үгүй

	27
	Эрүүгийн хууль - 6.6.1.1
	Үгүй

	28
	Эрүүгийн хуулийн Ерөнхий анги -1.5
	Тийм

	29
	Эрүүгийн хуулийн Ерөнхий анги - 1.6
	Тийм

	30
	Монгол Улсын Үндсэн хууль - 16.14
	Тийм

	31
	Эрүүгийн хэрэг хянан шийдвэрлэх тухай хууль - 15.1.2
	Тийм

	32
	Эрүүгийн хэрэг хянан шийдвэрлэх тухай хууль - 31.8.1.8
	Тийм

	33
	Өршөөл үзүүлэх тухай хууль - 9 дүгээр зүйл
	Тийм

	34
	Монгол Улсын Үндсэн хууль - 16.14
	Тийм

	35
	Эрүүгийн хэрэг хянан шийдвэрлэх тухай хууль - 45.1
	Тийм

	36
	Эрүүгийн хэрэг хянан шийдвэрлэх тухай хууль - 45.2.1
	Тийм

	37
	Эрүүгийн хэрэг хянан шийдвэрлэх тухай хууль - 45.2.2.5
	Тийм

	38
	Засгийн газрын тусгай сангийн тухай хууль - 10.3
	Тийм

	39
	Шүүх шинжилгээний тухай хууль - 40.1
	Тийм

	40
	Эрүүгийн хэрэг хянан шийдвэрлэх тухай хууль - 45.4
	Тийм

	41
	Иргэний хууль - 228
	Тийм

	42
	Иргэний хууль - 229
	Тийм

	43
	Иргэний хууль - 230
	Тийм

	
	НИЙТ/ ХУВЬ
	38/5

	
	
	88,3%



Монгол Улс нь НҮБ-ын Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенцод нэгдэн орсноор түүгээр хүлээсэн эрүүдэн шүүхийг хориглох, урьдчилан сэргийлэх, энэ үйлдлийг гэмт хэрэгт тооцон шийтгэх, энэ үйлдлийн хохирогчдод нөхөн төлбөр олгох үүргийг холбогдох хуулиудад тусгахдаа конвенцын хэм хэмжээний шаардлагад хэрхэн нийцүүлсэн байдалд дүн шинжилгээ хийж, нийт 16 хуулийн 43 заалтаар үнэлэхэд Зорилгод хүрсэн байдал нь 88,3 хувь байна. 
Монгол Улс Үндсэн хууль болон бусад 9 бие даасан хуулийн 20 заалтаар эрүү шүүлт тулгах, хүнлэг бус, хэрцгий хандах, нэр төрийг доромжлохыг хориглосон нь НҮБ-ын Эрүүдэн шүүхийн эсрэг конвенцын “туйлын хориглох” зарчмыг хангажээ. 
Гэвч ийнхүү эрүүдэн шүүх үйлдлийн туйлын хориглолтыг ЭХХШтХ, ШШГтХ, Цагдаагийн албаны тухай хуулиудаар шүүх эрх мэдлийн, хууль сахиулах, шүүхийн шийдвэр гүйцэтгэх байгууллагын албан тушаалтнуудад хамаатуулсан боловч бусад чиг үүргийн төрийн болон хувийн хэвшлийн бусад байгууллагын албан хаагч, ажилтан, хуулийн этгээдэд хориглох зохицуулалтыг холбогдох хуулиудад тусгаагүй байна. 
Энэхүү дүн шинжилгээний хүрээнд анхаарал татсан хуулийн заалт нь ЭХХШтХ-ийн 16.12.1 байлаа. Уг заалт нь мөрдөн шалгах ажиллагааны үед эрүү шүүлт тулгаж мэдүүлэг авсан бол нотлох баримтад тооцохгүй байхаар тусгасан. Мөрдөн шалгах ажиллагаанд мэдүүлэг авахаас гадна баримт, мэдээлэл цуглуулах бусад 20 гаруй ажиллагааны гүйцэтгэл явагддаг. Гэтэл хуулийн уг заалтад мэдүүлэг авах процессыг хамаатуулснаар бусад ажиллагааны үед эрүү шүүлт тулгаж авсан баримт, нотолгоо нь нотлох баримтын хэмжээнд үнэлэгдэх “хуулийн цоорхой”-г бий болгожээ. 
Өөр нэгэн анхаарах хуулийн заалт нь Эрүүгийн хуулийн 21.12 юм. 
Энэхүү заалт нь эрүү шүүлт тулгах гэмт хэргийг тодорхойлохдоо эрүү шүүлтэд тооцогдохгүй бусад үйлдлийг, тухайлбал хэрцгий, хүнлэг бус, хүний нэр төрийг доромжлон харьцах, шийтгэх үйлдлийг нэрлэлгүй орхигдуулсан нь Эрүүдэн шүүхийн эсрэг конвенцын “эрүүдэн шүүх бүх үйлдлийг эрүүгийн хуулийн дагуу гэмт хэрэг хэмээн үзэж, ял шийтгэх оногдуулах” зарчимд нийцээгүй байна. 
Мөн заалт нь гэмт хэрэгт тооцох уг үйлдлийг үйлдсэн этгээдэд үйлчлэхээр байгаа боловч эрүүдэн шүүхийг завдсан, түүнд оролцсон, хамтран оролцсон үйлдлийг нэрлээгүй байгааг Эрүүдэн шүүхийн эсрэг конвенцын “эрүүдэн шүүх гэмт хэрэгт хамаатай хэнийг ч ял шийтгэлгүй орхигдуулахгүй байх” зарчим хангагдаагүй гэж дүгнэгдэж байна. 
Эрүүдэн шүүхийн эсрэг конвенцын Оролцогч улсуудад хүлээлгэж байгаа гол үүрэг нь эрүүдэн шүүх үйлдлийг “бие даасан” эрүүгийн хэрэгт тооцож, түүнийг үйлдсэн этгээдийг эрүүгийн хуулиар шийтгэх явдал юм.  
Гэтэл Монгол Улсын Эрүүгийн хуульд “эрүүдэн шүүх” үйлдлийг бусад 5 төрлийн гэмт хэргийн хүндрүүлэх нөхцөлд тооцсон нь “бие даасан” эрүүгийн хэргийн мөн чанарыг алдагдуулсан зохицуулалт болжээ. 
Угтаа, бусад 5 төрлийн гэмт хэргийг үйлдсэнээр эрүүдэн шүүсэн бол хүндрүүлэх нөхцөлд тооцохоор зохицуулах нь Эрүүдэн шүүхийн эсрэг конвенцын зарчимд нийцэх учиртай.
Монгол Улсын холбогдох хуулиуд конвенцын 13 дугаар зүйлээр хүлээсэн “гомдол гаргах, хэргээ шуурхай, шударгаар хянан шалгуулах” эрхийг хангасан боловч гомдол гаргасан, нотлох баримт гаргасныхаа төлөө зүй бусаар харьцах, айлган сүрдүүлэлтээс хамгаалагдах хуулийн хамгаалалтыг хийгээгүй орхигдуулсан нь дараагийн анхаарах том асуудал юм. 
Нэгдэн орсон Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенцоор хүлээсэн үүргийн хэм хэмжээ Монгол Улсын хууль, эрх зүйн орчинд хангалттай тусгалаа олсон нь сайшаалтай боловч ялангуяа “эрүүдэн шүүх” гэмт хэргийг конвенцын зарчимд нийцүүлэн оновчтой тодорхойлох, энэ гэмт хэргийн “бие даасан” зүйлчлэлд гэмт хэргийн бүхий л элемент, оролцооны шинж чанар, субъект гээд конвенцод агуулж буй зарчмуудыг хангаж, нийцүүлэх зүй ёсны шаардлага үүссэнийг энэхүү дүн шинжилгээ харуулж байна.

Зардал, үр өгөөжийн харьцаа 
Эрүү шүүлтээс урьдчилан сэргийлэх үндэсний ажиллагааг зохицуулах Монгол Улсын Хүний эрхийн Үндэсний Комиссын тухай хуулийн зорилт, хэм хэмжээ нь Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенц болон түүний Нэмэлт протоколын шаардлагыг хангаж, нийцүүлсэн эсэхэд дүн шинжилгээ хийлээ. 
Хүснэгт 2. Үнэлгээний хураангуй
	№
	Үнэлэх бүлэг
	Зорилгод хүрсэн байдал
	Практикт нийцэж байгаа байдал

	Нэгдүгээр бүлэг. Нийтлэг үндэслэл
/Эрүүдэн шүүхийн эсрэг конвенц, түүний Нэмэлт протокол ба ХЭҮК-ийн тухай хуулийн холбогдох зохицуулалтын нийцэл/

	1
	1 дүгээр зүйл. Хуулийн зорилт 
1.1. заалт
	Үгүй
	Үгүй

	2
	5 дугаар зүйл. Монгол Улсын Хүний эрхийг хамгаалах үндэсний тогтолцоо
5.1. заалт
	Үгүй
	Үгүй

	3
	3 дугаар зүйл. Хуулийн нэр томьёоны тодорхойлолт
3.1.2. заалт
	Тийм
	Тийм

	4
	7 дугаар бүлэг. Эрүү шүүлтээс урьдчилан сэргийлэх үндэсний ажиллагаа
	Тийм
	Тийм

	5
	32 дугаар зүйл. Эрүү шүүлтээс урьдчилан сэргийлэх асуудал эрхэлсэн гишүүн
	Тийм
	Үгүй

	6
	19 дүгээр зүйл. Комиссын даргын бүрэн эрх
19.1.10 заалт
	Үгүй
	Үгүй

	7
	36 дугаар зүйл. Эрүү шүүлтээс урьдчилан сэргийлэх нэгж
36.1 заалт
	Үгүй
	Үгүй

	8
	36 дугаар зүйл. Эрүү шүүлтээс урьдчилан сэргийлэх нэгж
36.3 заалт
	Үгүй
	Үгүй

	9
	31 дүгээр зүйл. Эрүү шүүлтээс урьдчилан сэргийлэх ажиллагаа
31.2. заалт
	Тийм
	Үгүй

	10
	39 дүгээр зүйл. Хууль зүйн баталгаа
39.3. заалт
	Тийм
	Үгүй

	11
	34 дүгээр зүйл. Эрүү шүүлтээс урьдчилан сэргийлэх асуудал эрхэлсэн гишүүний бүрэн эрх
	Тийм
	Үгүй

	12
	31 дүгээр зүйл. Эрүү шүүлтээс урьдчилан сэргийлэх ажиллагаа
31.3. заалт
	Тийм
	Үгүй

	13
	38 дугаар зүйл. Эдийн засаг, нийгмийн баталгаа
38.1. заалт
	Тийм
	Үгүй

	14
	6 дугаар зүйл. Монгол Улсын Хүний эрхийн Үндэсний Комисс
6.2. заалт
	Үгүй
	Үгүй

	15
	33 дугаар зүйл. Эрүү шүүлтээс урьдчилан сэргийлэх үйл ажиллагааны чиг үүрэг 
	Тийм
	Тийм

	16
	33 дугаар зүйл. Тайлбар хэсэг
	Үгүй
	Үгүй

	17
	34 дугаар зүйл. Эрүү шүүлтээс урьдчилан сэргийлэх асуудал эрхэлсэн гишүүний бүрэн эрх
34.1.8. заалт
	Үгүй
	Үгүй

	18
	8 дугаар бүлэг. Комиссын болон Эрүү шүүлтээс урьдчилан сэргийлэх асуудал эрхэлсэн гишүүний бүрэн эрхийн баталгаа
39.1. заалт
	Үгүй
	Үгүй

	19
	35 дугаар зүйл. Эрүү шүүлтээс урьдчилан сэргийлэх асуудал эрхэлсэн гишүүний зөвлөмж
	Тийм
	Тийм

	20
	31 дүгээр зүйл. Эрүү шүүлтээс урьдчилан сэргийлэх ажиллагаа
31.4. заалт
	Тийм
	Тийм

	21
	7 дугаар бүлэг. Эрүү шүүлтээс урьдчилан сэргийлэх үндэсний ажиллагаа
	     Үгүй
	      Үгүй

	22
	41 дүгээр зүйл. Комиссын болон Эрүү шүүлтээс урьдчилан сэргийлэх асуудал эрхэлсэн гишүүнд хориглох зүйл
41.1.2. заалт
	Үгүй
	Үгүй

	
	Нийт/хувь
	11/11
	5/17

	
	
	50%
	22.7%


	
Монгол Улсын Хүний эрхийн Үндэсний Комиссын тухай хуулийг 1, 3, 6, 7, 8 дугаар бүлгийн 22 заалтаар үнэлбэл Зорилгод хүрсэн байдал нь 50 хувь, Практикт нийцэж буй байдал нь 22.7 хувь байна. 
	НҮБ-ын Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенцод Монгол Улс 2000 оны 11 дүгээр сарын 02-ны өдөр нэгдэн орж, түүний Нэмэлт протоколын 2014 оны 12 дугаар сарын 11-ний өдөр соёрхон баталж, 2015 оны 03 дугаар сарын 14-ний өдрөөс хүчин төгөлдөр үйлчилж эхэлжээ. Хэдий тийм боловч Монгол Улсын нэгдэж орсон тус конвенцыг албан ёсоор Төрийн мэдээлэл сэтгүүл[footnoteRef:11]д, Нэмэлт протоколыг Төрийн мэдээлэл сэтгүүл[footnoteRef:12] болон эрх зүйн мэдээллийн нэгдсэн системд нийтлээгүй байгаа нь Хууль тогтоомжийн тухай хуулийн 43.2 дахь заалт[footnoteRef:13]ыг зөрчсөн байх тул энэ асуудлыг анхааралдаа авч, хуулийн дагуу хэвлэн нийтэлж, иргэдийг мэдээлэл авах боломжоор бүрэн хангах нь зүйтэй юм. [11:  Төрийн мэдээлэл №42/179/ (parliament.mn) ]  [12:  Төрийн мэдээлэл №47/860/ (parliament.mn)]  [13:  Хууль тогтоомжийн тухай хуулийн  43 дугаар зүйл. 43.2 дахь заалт “Монгол Улсын олон улсын гэрээ соёрхон батлах тухай хуулийг соёрхон баталсан гэрээний хамт “Төрийн мэдээлэл” эмхэтгэлд нийтэлнэ.” ] 

Хүний эрхийн Үндэсний Комиссын тухай хууль нь Монгол Улсын нэгдэн орсон Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенц, түүний Нэмэлт протоколоор хүлээсэн “Эрүү шүүлтээс урьдчилан сэргийлэх” зорилгоор тогтмол хяналтын тогтолцоог бий болгох, үүний тулд Комисст нэмэлт чиг үүрэг оноон, шинэ бүтэц үүсгэх замаар Эрүү шүүлтээс урьдчилан сэргийлэх үндэсний ажиллагааг байгуулах, түүний үйл ажиллагааг зохицуулах ач холбогдолтой хууль юм. 
Гэвч уг хуулийн эрх зүйн зохицуулалтын хэм хэмжээ нь холбогдох конвенц болон Нэмэлт протоколын шаардлагад бүрэн нийцээгүй төдийгүй, ЭШУС үндэсний ажиллагаа чиг үүргээ олон улсын эрх зүйн актад тусгагдсаны дагуу хараат бусаар, үр дүнтэй хэрэгжүүлэхэд хүндрэл, үл ойлгогдох байдал үүсгэхүйц байгаа нь энэхүү дүн шинжилгээгээр тогтоогдож байна. 
НҮБ-ын Эрүүдэн шүүхийн эсрэг конвенц болон түүний Нэмэлт протокол нь Оролцогч улсууд үр дүнтэй урьдчилан сэргийлэх үндэсний байгууллага байгуулах, ингэхдээ түүний үйл ажиллагааны болон санхүүгийн хараат бус байдлыг хангахыг холбогдох заалтууд, зөвлөмж, удирдамжууддаа дурджээ.
Хэдийгээр Монгол Улсын Хүний эрхийн Үндэсний Комиссын тухай хуульд “эрүү шүүлтээс урьдчилан сэргийлэх” гэж эрүү шүүлт тулгах болон бусад хэлбэрээр хэрцгий, хүнлэг бусаар шийтгэх буюу хүний нэр төрийг доромжлон харьцахаас урьдчилан сэргийлэх хараат бус, бие даасан, цогц үйл ажиллагаа (г)” ойлгоно” хэмээн ЭШУС үндэсний ажиллагааг Эрүүдэн шүүхийн эсрэг конвенцын Нэмэлт протоколын суурь зарчмын агуулгад нийцүүлэн томьёолоод, 7 дугаар бүлгээр энэхүү хараат бус, бие даасан, цогц үйл ажиллагааг зохицуулсан боловч 1 дүгээр бүлгийн 1 дүгээр зүйлийн “Хуулийн зорилт” хэсэгт хуулийн уг зохицуулалтын агуулга тусгагдаагүй байгаа нь ХЭҮКтХ-ийн нэг заалт нөгөө заалтаа хангаагүй, нөхөөгүй, орлоогүй, тусгахгүй орхигдуулсан ба үгүйсгэсэн, сулруулсан, зөрчсөн шинжтэй хэд хэдэн зүйл заалтуудын нэг илрэл болж байна.  
ХЭҮКтХ-д Монгол Улсын Хүний эрхийг хамгаалах тогтолцоог зохицуулах 2 дугаар бүлгийн 5 дугаар зүйлд түүний бүрэлдэхүүнийг хэрхэн тодорхойлсон нь оновчтой бус хэмээн дүгнэлээ. 
Хүн төрөлхтөн нийтээр хүлээн зөвшөөрсөн анхны баримт бичиг бол Хүний эрхийн түгээмэл тунхаглал юм. НҮБ-д элссэн цаг мөчөөс Оролцогч улс бүр Хүний эрхийн түгээмэл тунхаглалд тусгасны дагуу хүний эрүү шүүлтээс ангид байх жам ёсны эрхийг үл хязгаарлах үүргийг хүлээдэг. Энэ утгаар Монгол Улсын Хүний эрхийг хамгаалах тогтолцоонд хүний эрүү шүүлтээс ангид байх жам ёсны, ямар ч үед үл хязгаарлагдах, онцгой эрхийг хамгаалах, хангах зорилгоор урьдчилан сэргийлэх үйл ажиллагаа эрхэлдэг тогтолцоо буюу Монгол Улсын Эрүү шүүлтээс урьдчилан сэргийлэх асуудал эрхэлсэн гишүүнийг багтаах нь зүй ёсны асуудал болов уу.
НҮБ-ын Эрүүдэн шүүхийн эсрэг конвенцын Нэмэлт протокол нь урьдчилан сэргийлэх үндэсний байгууллагын буюу Монгол Улсын тухайд ЭШУС асуудал эрхэлсэн гишүүн болон түүний нэгжийн албан хаагчдын мэргэжлийн ур чадвар, үндэсний ажиллагааны хүний нөөцийн бүрдүүлэлтэд баримталбал зохих хэм хэмжээ, шаардлагыг тодорхой тусгасан. 
Нэмэлт протоколд хэрэглэж байгаа “Урьдчилан сэргийлэх үндэсний байгууллага”-ын шинжээчид, гишүүд гэсэн нэр томьёо нь Монгол Улсын ЭШУС үндэсний ажиллагааны тухайд ЭШУС асуудал эрхэлсэн гишүүн ба түүнд туслах нэгжийн албан хаагчид юм. Гэтэл ХЭҮКтХ-ийн холбогдох зохицуулалтууд нь нэг талаас ЭШУС асуудал эрхэлсэн гишүүнд тавигдах боловсрол, ажил, мэргэжлийн ур чадвар, туршлага зэрэг олон шалгууруудыг заасан боловч үндэсний ажиллагааны бүрэлдэхүүнд хамаарах албан хаагчид буюу нэгжийн хүний нөөцийн бүрдүүлэлтийн зохицуулалтыг агуулаагүй байгаа нь дээр дурдсанчлан нэгдмэл агуулгын нэг талыг тусгасан боловч нөгөө талыг хуульд заалгүй орхигдуулсан тохиолдлын нэг жишээ юм. 
ХЭҮКтХ-д хууль хэрэглээнд үл ойлгогдох байдал үүсгэсэн хэд хэдэн заалт тусгагджээ. Тухайлбал, 19 дүгээр зүйлийн 19.1.10-т “Эрүү шүүлтээс урьдчилан сэргийлэх асуудал эрхэлсэн гишүүний үйл ажиллагаанд дэмжлэг үзүүлэх” гэж Комиссын даргын бүрэн эрх хэсэгт заасан нь хуулийн нэг заалт нөгөөхөө үгүйсгэх шинжийг агуулжээ гэж дүгнэж болохоор байна. 
ЭШУС асуудал эрхэлсэн гишүүнд Эрүү шүүлтээс урьдчилан сэргийлэх нэгжийн дотоод зохион байгуулалтын асуудлыг шийдвэрлэх, эрүү шүүлтээс урьдчилан сэргийлэх нэгжийн дотоод үйл ажиллагаатай холбогдсон дүрэм, журам баталж мөрдүүлэх бүрэн эрхийг хуулиар олгосон боловч хуулийн энэхүү заалтаа даган гарах зохицуулалтыг хийхдээ түүнд туслах нэгжийн албан хаагчдыг Комиссын Тамгын газарт харьяалуулж, Хөдөлмөрийн дотоод журмаар бусад дагаж мөрдөх хэм хэмжээг тогтоосон нь хуулийн 31.2 хэсгийн “хөндлөнгийн нөлөөлөл, оролцоо”-оос ангид байхыг хангасан заалтаа үгүйсгэж, энэ нь практик дээр хүндрэл бэрхшээл, үл ойлгогдох байдал үүсгэж байгааг алба хаагчидтай хийсэн ярилцлагаас харж болно. 
ЭШУС үндэсний ажиллагааны албан хаагч ярилцлагадаа “...ЭШУС асуудал эрхэлсэн гишүүний шийдвэрлэж, зохицуулалт хийсэн дотоод зохион байгуулалтын асуудлыг ХЭҮК-ын зүгээс хүлээн зөвшөөрдөггүй, үүнээс үүдэж албан хаагчид бидэнд өдөр тутмын үйл ажиллагаагаа саадгүй явуулахад төвөгтэй асуудал үүсдэг” гэж дурдсан.  
ЭШУС үндэсний ажиллагааны чухал баталгаа нь санхүүгийн хараат бус байдал юм. 
“ЭШУС асуудал эрхэлсэн гишүүнд өөрийн үйл ажиллагаанд зориулагдсан санхүүжилтийг бие даан хуваарилах боломжийг олгох замаар Үндэсний урьдчилан сэргийлэх механизмын санхүүгийн бие даасан байдлыг хангах” тухай зөвлөмжийг НҮБ-ын Эрүү шүүлтээс урьдчилан сэргийлэх Дэд хороо болон Дур зоргоор саатуулах асуудал хариуцсан Ажлын хэсэг Монгол Улсад хийсэн айлчлалуудынхаа мөрөөр Засгийн газарт хүргүүлсэн 3 удаагийн зөвлөмжүүдэд удаа дараа дурдсан байгаатай энэхүү дүн шинжилгээг хийх явцдаа танилцлаа. 
Эдгээр зөвлөмжүүд нь 2017, 2022 онуудад хийсэн айлчлалуудын мөрөөр ирсэн байгаа нь анхаарал татаж байна. Айлчлалууд хооронд 5 жилийн хугацаа өнгөрсөн байхад ЭШУС үндэсний ажиллагааны үйл ажиллагааны болон санхүүгийн хараат бус байдал хангагдаагүй, ЭШУС асуудал эрхэлсэн гишүүний нэгжийн албан хаагчдаа сонгох, хүний нөөцийн бүрдүүлэлтэд бага эрх мэдэлтэй байгаа асуудал шийдэгдээгүй, ямар нэг байдлаар дээрдээгүй байгаа нь анхаарал татаж байна. 
ХЭҮКтХ-д зааснаар ХЭҮК болон ЭШУС асуудал эрхэлсэн гишүүн нь хэн алинаасаа хараат бус, бие даасан хоёр институт байхаар хуульчлагдсан ба хуулийн “Эрүү шүүлтээс урьдчилан сэргийлэх ажиллагааны төсөв нь чиг үүргээ бүрэн, тасралтгүй, үр нөлөөтэй, хараат бусаар эрхлэн явуулахад хүрэлцэхүйц байна”, “Комиссын болон Эрүү шүүлтээс урьдчилан сэргийлэх асуудал эрхэлсэн гишүүний үйл ажиллагааны зардлыг улсын төсвөөс санхүүжүүлж, үйл ажиллагаагаа явуулах эдийн засгийн баталгааг төр хангана” гэх заалтууд ЭШУС үндэсний ажиллагааны төсөв ХЭҮК-ийн төсвөөс тусдаа байхыг илэрхийлнэ. 
ХЭҮКтХ-д зааснаар ХЭҮК болон ЭШУС асуудал эрхэлсэн гишүүн нь санхүү, төсвийн хувьд нэгдмэл нэг төрийн сантай байдаг. Нэг төрийн сантай учраас санхүүгийн гүйлгээ хийхэд нэг болон хоёрдугаар гарын үсэг зурах эрх бүхий албан тушаалтнууд нь ЭШУС асуудал эрхэлсэн гишүүний үйл ажиллагаанд оролцох, нөлөөлөх зэрэг нөхцөл байдал үүсгэх боломжтой байна.
Хэдийгээр ХЭҮКтХ-ийн 31.3; 38.1 дэх хэсгийн зохицуулалтууд ЭШУС асуудал эрхэлсэн гишүүний үйл ажиллагааны эдийн засгийн баталгааг хангасан боловч, “Нээлттэй нийгэм форум” Төрийн бус байгууллагын дээрх судалгааны дүнд тогтоогдсон Монгол Улсын Төсвийн тухай хуулиар зохицуулагдаж буй төсвийн байгууллагын төсвийн харилцаа, Гадаадын зээл, тусламж, хандивын хөрөнгийг захиран зарцуулалтын харилцаа болон ХЭҮКтХ-д ЭШУС асуудал эрхэлсэн гишүүн нь бие даасан төсөвтэй байх талаар зохицуулалтыг агуулаагүй зэрэг баримтууд нь Монгол Улсын Эрүүдэн шүүхийн эсрэг конвенц, түүний Нэмэлт протоколоор хүлээсэн Эрүү шүүлтээс урьдчилан сэргийлэх үндэсний ажиллагааны санхүүгийн хувьд хараат бус байх баталгааг хангах үүрэг хууль, эрх зүйн орчны оновчтой бус зохицуулалтын улмаас хангалтгүй хэрэгжиж байгааг илтгэж байна. 
ХЭҮКтХ-ийн 33 дугаар зүйлийн Тайлбар хэсэгт “Монгол Улсад бүртгэлтэй хөлөг онгоц буюу агаарын хөлөг”-ийг хамааруулаагүй ба Нэмэлт протоколын 4 дүгээр зүйлийн 2 дахь хэсэгт заасан “...харуул хамгаалалт бүхий нийтийн буюу хувийн” гэх харьяаллыг орхигдуулсан, Нэмэлт протоколын 35 дугаар зүйлд заасан ЭШУС асуудал эрхэлсэн гишүүнд хамаарах дархан эрхийг хуулийн холбогдох хэсэгт бүрэн тодотгоогүй, нэгжийн ажилтнуудад Нэмэлт протоколоор олгосон зохих эрхүүдийг олгох зохицуулалтыг агуулаагүй, НҮБ-ын ЭШУС Дэд хороотой шууд, нууцын зэрэглэлтэй харилцах болон бусад олон улсын болон холбогдох этгээдүүдтэй харилцах харилцааны зохицуулалтыг орхигдуулсан, ЭШУС асуудал эрхэлсэн гишүүний зөвлөмжийг НҮБ-ын ЭШУС Дэд хорооноос гаргасан санал, зөвлөмжүүд ба эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг НҮБ-ын бусад баримт бичигтэй нэгэн адил хүчинтэй гэж үзэх зарчмыг тусгаагүй зэрэг нөхцөл байдлууд энэхүү шинжилгээгээр илрээд байна. 
[bookmark: _Hlk148711328]Эрүүдэн шүүхийн эсрэг конвенцоор эрүү шүүлтэд өртсөн тухай гомдол, мэдээлэл өгсөн, ЭШУС үндэсний ажиллагаатай хамтран ажилласныхаа төлөө хэлмэгдэхээс хамгаалагдах хувь хүн, байгууллагын баталгааг хангах үүргийг Монгол Улс хүлээсэн. Гэтэл ХЭҮКтХ-д ЭШУС үндэсний ажиллагаатай хамтран ажилласныхаа төлөө хэлмэгдэхээс хамгаалагдах хувь хүн, байгууллагын баталгааг хангах ямарваа заалт тусгагдаагүй байгаа нь “ноцтой” юм. 
Монгол Улс ХЭҮК-ын олон жилийн туршлага дээр үндэслэн улсын харьяаллын нутаг дэвсгэрт хүний эрхийг хязгаарласан газруудад байнгын хяналт шинжилгээ хийх тогтолцоог шинэ бүтэц бий болгох замаар байгуулсан нь анхлан байгуулагдсан ЭШУС үндэсний ажиллагаа төрийн байгууллага, иргэдэд танигдах, бүрэн эрхээ тэднээр зөвшөөрүүлэх давуу талтай байсан нь гарцаагүй юм. Ийм бүтцээр байгуулагдахад ХЭҮК нь цагдан хорих газруудад хяналт тавих хуулиар олгогдсон эрхийнхээ хүрээнд тодорхой туршлага хуримтлуулсан байдал нь давуу тал болдог боловч олон сорилтыг бий болгож байгаа ажиглагдлаа. 
Хуулийн хэрэгжилтийн явцад практикт үл нийцэх зохицуулалтууд сөрөг үр дагавраа гаргаж байгааг албан хаагчдын ярилцлагууд гэрчилж байна. 
“Одоогийн Монгол Улсад хүчин төгөлдөр үйлчилж байгаа холбогдох хуулиудын зохицуулалтаар ЭШУС асуудал эрхэлсэн гишүүн нь үйл ажиллагаандаа зориулагдсан төсвийг захиран зарцуулах боломжгүй болж, үндэсний ажиллагааны санхүүгийн хараат бус байдал хангагдах нөхцөл бүрдээгүй” хэмээн нэгжийн албан хаагч яриад, үндэсний ажиллагааны Нэмэлт протоколоор хүлээсэн тогтмол хяналт шинжилгээ хийх чиг үүргийн хэрэгжилтэд санхүүгийн хувьд хараат байгаа байдал саад учруулдаг тухай дурдсан.  
[bookmark: _Hlk149046956]Зарим Оролцогч улс Эрүү шүүлтээс урьдчилан сэргийлэх үндэсний ажиллагааныхаа хууль, эрх зүйн орчинд шинэчлэл хийж, ХЭҮК-ын дэргэд байгуулагдсан хуучин бүтцээ бие даасан байгууллагын хэлбэрт шилжүүлэн байгуулсан жишээг ЭШУС үндэсний ажиллагааны бэлтгэсэн мэдээллээс[footnoteRef:14] авлаа. Тухайлбал, Бүгд Найрамдах Маврикий улс нь Хүний эрхийн Үндэсний Байгууллагынхаа хууль эрх зүйн үндэслэлийг дахин хянаж үзээд, 2007 онд энэ статусыг өөрчилж, бие даасан байгууллага хэлбэрээр 2014 онд шинэчлэн байгуулж байжээ. Мөн Мексикийн Нэгдсэн Улс нь 2007 онд Хүний эрхийн Үндэсний Байгууллагынхаа дэргэд байгуулсан боловч, 2017 онд бие даасан статусаар шинэчлэн байгуулсан гэх зэргээр хэд хэдэн Оролцогч улс Эрүү шүүлтээс урьдчилан сэргийлэх үндэсний ажиллагааныхаа бие даасан, хараат бус байдлыг бүрэн хангаж, урьдчилан сэргийлэх чиг үүргээ илүү үр дүнтэй, хүртээмжтэй явуулах аргыг сонгож байна.  [14:  Монгол Улсын ЭШУС үндэсний ажиллагаанаас ирүүлсэн мэдээллээс] 

Монгол Улс нь Эрүү шүүлтээс урьдчилан сэргийлэх үндэсний ажиллагааг Хүний эрхийн Үндэсний Комиссын дэргэд байгуулсан нь уг механизмын НҮБ-ын Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенц болон түүний Нэмэлт протоколоор олгосон тусгай бүрэн эрхүүд болон Хүний эрхийн Үндэсний Комиссын өргөн хүрээний бүрэн эрхийн хооронд төөрөгдөл, харилцан уялдахгүй байдал үүсгэж, улмаар Эрүү шүүлтээс урьдчилан сэргийлэх асуудал эрхэлсэн гишүүний үйл ажиллагааны болон санхүүгийн хараат бус байх бүрэн эрхийн баталгааг Комиссын удирдлагын зүгээс хангахгүй байх зэрэг олон бэрхшээлийг үүсгэж, эрүү шүүлтээс урьдчилан сэргийлэх чиг үүргийн хэрэгжилтэд саад учруулж байж болзошгүй гэх дүгнэлтэд хүргэж байна. 
Иймд эрүү шүүлтээс урьдчилан сэргийлэх ажиллагааг улсын харьяаллын бүхий л нутаг дэвсгэрт үр дүнтэйгээр хараат бусаар явуулах чадамжтай, өөрийн гэсэн захиргаа, санхүүгийн удирдлага бүхий, НҮБ-ын эрүү шүүлтээс урьдчилан сэргийлэх баримт бичгүүдийн шаардлагад нийцсэн, үйл ажиллагааны болон санхүүгийн бүхий л нөөцөөр бүрэн хангагдсан эрүү шүүлтээс урьдчилан сэргийлэх бие даасан байгууллага байгуулах замаар НҮБ-ын гэрээний хороодоос удаа дараа Монгол Улсад хүргүүлж байгаа зөвлөмжүүдийг хэрэгжүүлэх, ингэснээр Монгол Улсын иргэн бүрийн эрүү шүүлтээс ангид байх эрх төрийн аль ч шатанд үл зөрчигдөх, хязгаарлагдахгүй байх, цаашлаад Монгол Улс нэгдэн орсон олон улсын гэрээг шударгаар сахин биелүүлэх амлалтаа биелүүлэх стратегийн чухал алхам болох билээ. 



5.2.Эдийн засагт үзүүлэх үр нөлөө
Хуулийн төсөл батлагдсанаар хуулийн хэрэгжилт, үр нөлөө сайжирч, дараах эерэг үр дүн гарна гэж үзэж байна: 
1/ Монгол Улсын Олон улсын гэрээгээр хүлээсэн үүргийн биелэлт хангагдана;
2/ Үндсэн хуульд заасан эрүү шүүлт, хүнлэг бус, хэрцгийн хандах, ялгаварлан гадуурхалтаас ангид байх эрхийг хангах үндэсний урьдчилан сэргийлэх механизм бэхэжнэ; 
3/ Олон улсад жишиг сайн туршлага болж үнэлэгдэнэ; 
4/ Хууль хоорондын давхардал, хийдэл, зөрчлийг арилгана;
5/ Үг, үсэг, утга найруулга, нэр томьёоны алдааг арилгана. 

ЗУРГАА. ОЛОН УЛСЫН БОЛОН БУСАД УЛСЫН ЭРХ ЗҮЙН ЗОХИЦУУЛАЛТЫН ХАРЬЦУУЛСАН СУДАЛГАА 

	д/д
	Гэрээ, конвенц
	Эрүү шүүлт тулгах, хүнлэг бус, хэрцгий харьцахыг хориглосон заалт

	1
	Хүний эрхийн түгээмэл тунхаглал[footnoteRef:15] [15:  ХҮНИЙ ЭРХИЙН ТҮГЭЭМЭЛ ТУНХАГЛАЛ (legalinfo.mn)] 

	5 дугаар зүйл.
Хэнд ч эрүү шүүлт тулган эсхүл хэнтэй ч хэрцгийгээр, хүний ёсноос гадуур буюу нэр төрийг нь доромжлон харьцаж, шийтгэх ёсгүй.


	2
	Хүүхдийн эрхийн тухай конвенц[footnoteRef:16] [16:  ХҮҮХДИЙН ЭРХИЙН ТУХАЙ КОНВЕНЦ (legalinfo.mn)] 

	37 дугаар зүйл. 
(а) хүүхдэд эрүү шүүлт тулгах, хэрцгий, хүнлэг бусаар, нэр төрийг нь доромжлон харьцах буюу шийтгэхгүй байх, 
39 дүгээр зүйл.
Оролцогч улсууд хүүхдийг үл хайхрах, мөлжих, зүй бусаар ашиглах, эрүү шүүлт тулгах, хэрцгий, хүнлэг бус, нэр төрийг нь доромжилсон харьцаа, хандлага, зэвсэгт мөргөлдөөний хохирогч хүүхдийг бие бялдар, сэтгэл зүйн хувьд нөхөн сэргээх, нийгмийн амьдралд буцаан оруулахад тус дөхөм болох шаардлагатай бүх арга хэмжээг авна.


	3
	Иргэний болон улс төрийн эрхийн олон улсын пакт[footnoteRef:17] [17:  ИРГЭНИЙ БОЛОН УЛС ТӨРИЙН ЭРХИЙН ТУХАЙ ОЛОН УЛСЫН ПАКТ (legalinfo.mn)] 

	7 дугаар зүйл.
Хэнд ч эрүү шүүлт тулгах, хэрцгий, хүнлэг бусаар, нэр төрийг нь доромжлон харьцах буюу шийтгэхийг хориглоно. 


	4
	Апартеидын гэмт хэргийг таслан зогсоох, тийм гэмт хэрэг үйлдэгчдийг шийтгэх тухай олон улсын конвенц[footnoteRef:18] [18:  АПАРТЕИДЫН ГЭМТ ХЭРГИЙГ ТАСЛАН ЗОГСООХ, ТИЙМ ГЭМТ ХЭРЭГ ҮЙЛДЭГЧДИЙГ ШИЙТГЭХ ТУХАЙ ОЛОН УЛСЫН КОНВЕНЦ (legalinfo.mn)] 

	2 дугаар зүйл.
... “апартеидын гэмт хэрэг” гэсэн нэр томьёо нь ... дараах үйлдлийг хэлнэ: 
ii/ арьс үндэстний нэг буюу хэд хэдэн бүлгийн гишүүдийн бие махбодод ноцтой гэмтэл учруулах буюу сэтгэцэд нь согог суулгах, тэдний эрх чөлөө, нэр төрд халдах, эрүү шүүлт тулгах болон хэрцгий, хүмүүнлэг бусаар хандаж харьцах, нэр төрийг нь доромжлох, шийтгэх;


	5
	Дайны талбарт байгаа зэвсэгт хүчний шархтан болон өвчтөний нөхцөл байдлыг сайжруулах тухай Женевийн (I) конвенц[footnoteRef:19] [19:  88. ДАЙНЫ ТАЛБАРТ БАЙГАА ЗЭВСЭГТ ХҮЧНИЙ ШАРХТАН БОЛОН ӨВЧТӨНИЙ НӨХЦӨЛ БАЙДЛЫГ САЙЖРУУЛАХ ТУХАЙ ЖЕНЕВИЙН (I) КОНВЕНЦ (legalinfo.mn)] 

	12 дугаар зүйл.
Тэдний амь насанд халдахыг завдах, эсхүл бие махбодод халдахыг хатуу хориглоно; ялангуяа тэдний амь насыг хөнөөх буюу устгах, эрүүдэн шүүх буюу биологийн туршилт хийх; 
50 дугаар зүйл.
Өмнөх зүйлд дурдсан ноцтой зөрчил нь энэхүү конвенцоор хамгаалагдаж байгаа этгээд буюу эд хөрөнгийн эсрэг үйлдсэн дараах аливаа үйлдлийг оролцуулсан зөрчил байна: ... эрүүдэн шүүх буюу хүнлэг бусаар харьцах, ... бие махбод буюу эрүүл мэндэд үлэмж шаналал буюу  ноцтой гэмтэл санаатайгаар учруулах,
1 дүгээр бүлэг. 3 дугаар зүйлийн 1
Энэ үүднээс дараах үйлдлийг дээр дурдсан этгээдийн хувьд хэзээ ч, хаана ч хийхийг хориглоно:
(а) ... харгис хэрцгийгээр харьцах, эрүүдэн шүүх;
(с) хүний нэр төр, алдар хүндэд халдах, тухайлбал, доромжлон гутаах


	6
	Тэнгисийн зэвсэгт хүчний шархтан, өвчтөн болон хөлөг онгоцны сүйрэлд өртөгсдийн нөхцөл байдлыг сайжруулах тухай Женевийн (II) конвенц[footnoteRef:20] [20:  89. ТЭНГИСИЙН ЗЭВСЭГТ ХҮЧНИЙ ШАРХТАН, ӨВЧТӨН БОЛОН ХӨЛӨГ ОНГОЦНЫ СҮЙРЭЛД ӨРТӨГДӨГСДИЙН НӨХЦӨЛ БАЙДЛЫГ САЙЖРУУЛАХ ТУХАЙ ЖЕНЕВИЙН (II) КОНВЕНЦ (legalinfo.mn)] 

	12 дугаар зүйл.
...Эдгээр этгээд мэдэлд нь байж болох мөргөлдөөнд оролцогч тал хүйс, арьс үндэс, үндэс угсаа, шашин шүтлэг, улс төрийн үзэл бодол болон бусад төсөөтэй шалгуурт үндэслэн ялгаварлан гадуурхалгүйгээр тэдэнтэй хүнлэг харьцан асран хамгаална. Тэдний амь насанд халдахыг завдах, эсхүл бие махбодод халдахыг хатуу хориглоно; ялангуяа тэдний амийг хөнөөх буюу хороох, эрүүдэн шүүх ... хориглоно.
51 дүгээр зүйл.
Өмнөх зүйлд дурдсан ноцтой зөрчил нь энэхүү конвенцоор хамгаалагдаж байгаа этгээд буюу эд хөрөнгийн эсрэг үйлдсэн дараах аливаа үйлдлийг оролцуулсан зөрчил байна: санаатайгаар амийг нь хөнөөх, эрүүдэн шүүх буюу хүнлэг бусаар харьцах...
1 дүгээр бүлэг. 3 дугаар зүйл 1.
Энэ үүднээс дараах үйлдлийг дээр дурдсан этгээдийн хувьд хийхийг хэзээ ч, хаана ч хориглоно:
а) ... харгис хэрцгийгээр харьцах, эрүүдэн шүүх;
c) хүний нэр төр, алдар хүндэд халдах, тухайлбал, доромжлон гутаах;


	7
	Дайнд олзлогчидтой харьцах тухай Женевийн (III) конвенц[footnoteRef:21] [21:  90. ДАЙНД ОЛЗЛОГДОГЧИДТОЙ ХАРЬЦАХ ТУХАЙ ЖЕНЕВИЙН (III) КОНВЕНЦ (legalinfo.mn)] 

	3 дугаар зүйл.
Энэ үүднээс дараах үйлдлийг дээр дурдсан этгээдийн хувьд хийхийг хэзээ ч, хаана ч хориглоно:
a) ... харгис хэрцгийгээр харьцах, эрүүдэн шүүх;
c) хүний нэр төр, алдар хүндэд халдах, тухайлбал, доромжлон гутаах;
III анги, I хэсэг. 17 дугаар зүйл.
Олзлогдогчоос ямар нэгэн мэдээлэл олж авахын тулд тэдэнд хүч хэрэглэх буюу сэтгэл санааны дарамт, эрүү шүүлт тулгаж болохгүй. Дайнд олзлогдогчид асуултад хариулахаас татгалзах тохиолдолд тэднийг айлган сүрдүүлж, доромжлон гутааж, ямар нэг хэлбэрээр мөрдөн мөшгөж, хязгаарлалт тогтоож болохгүй.
87 дугаар зүйл.
Ганцаараа үйлдсэн хэргийн төлөө хамтаар нь шийтгэх, бие махбодыг тарчлаах аливаа ял, нар салхи үзэхгүй харанхуй байранд хорих болон өөр ямар нэгэн хэлбэрийн эрүү шүүлт тулгах, харгис хэрцгий хандахыг хориглоно.
130 дугаар зүйл.
Өмнөх зүйлд дурдсан ноцтой зөрчил гэж энэхүү конвенцын ивээлд байгаа этгээд болон түүний эд хөрөнгийн эсрэг чиглэсэн дараах үйлдлийн аль нэгийг үйлдсэнийг хэлнэ: ... эрүү шүүлт тулгах, биологийн туршилт үйлдэх зэргээр хүнлэг бус харьцах, тухайлбал хүнд гэмтэл, зовуурь санаатай учруулах,

	8
	Дайны үед энгийн иргэдийг хамгаалах тухай Женевийн (IY) конвенц[footnoteRef:22] [22:  91. ДАЙНЫ ҮЕД ЭНГИЙН ИРГЭДИЙГ ХАМГААЛАХ ТУХАЙ ЖЕНЕВИЙН (IV) КОНВЕНЦ (legalinfo.mn)] 

	147 дугаар зүйл.
Өмнөх зүйлд дурдсан ноцтой зөрчил нь энэхүү конвенцоор хамгаалагдаж байгаа хүмүүс буюу эд хөрөнгийн эсрэг үйлдсэн дараах аливаа үйлдлийг оролцуулсан зөрчил байх бөгөөд тэдгээрт санаатайгаар амийг нь хөнөөх, эрүүдэн шүүх буюу хүнлэг бусаар харьцах, түүний дотор биологийн туршилт хийх, бие махбод буюу эрүүл мэндэд үлэмж шаналал буюу хүнд гэмтэл санаатайгаар учруулах,
I анги. 3 дугаар зүйл. 
Энэ үүднээс дараах үйлдлийг дээр дурдсан этгээдийн хувьд хийхийг хэзээ ч, хаана ч хориглоно:
(a) ... хүнд гэмтэл учруулах, харгис хэрцгийгээр харьцах, эрүүдэн шүүх;
(c) хүний нэр төр, алдар хүндэд халдах, тухайлбал, доромжлон гутаах;
32 дугаар зүйл.
Хэлэлцэн тохирогч эрхэм дээд талууд эрх мэдэлдээ байгаа хамгаалагдсан хүмүүсийн бие махбодод хохирол учруулах буюу тэдний амийг хөнөөхөд хүргэх аливаа арга хэмжээ авахыг хориглох талаар тусгайлан хэлэлцэн тохирно. Эдгээр хориглолтод амийг хөнөөх, эрүү шүүлт тулгах, бие махбодыг зовоон тарчлаах .... бүх төрлийн хүчирхийлэл хамаарагдана.

	9
	Олон улсын зэвсэгт мөргөлдөөнд хэлмэгдэгсдийг хамгаалах тухай 1949 оны 08 дугаар сарын 12-ны өдрийн Женевийн конвенцуудын Нэмэлт I протокол[footnoteRef:23] [23:  ОЛОН УЛСЫН ЗЭВСЭГТ МӨРГӨЛДӨӨНД ХЭЛМЭГДЭГСДИЙГ ХАМГААЛАХ ТУХАЙ 1949 ОНЫ 8 ДУГААР САРЫН 12-НЫ ӨДРИЙН ЖЕНЕВИЙН КОНВЕНЦУУДЫН НЭМЭЛТ I ПРОТОКОЛ (legalinfo.mn)] 

	75 дугаар зүйл.
2. Иргэний, эсхүл цэргийн байгууллагын төлөөлөгчийн хэн ч дараах үйлдлийг хийхийг хэзээ ч, хаана ч хориглоно:
(a) хүмүүсийн амь нас, эрүүл мэнд, бие махбод болон сэтгэл санаанд хүч хэрэглэх, тухайлбал:
	(ii) бие махбод болон сэтгэл санаанд аливаа төрлийн эрүү шүүлт тулгах;
	(iii) бие махбодыг зовоон тарчлаах ял ногдуулах;
	(b) хувь хүний нэр хүндийг доромжлон гутаах, тухайлбал дайрч доромжлох, биеэ үнэлэхийг албадах буюу аливаа хэлбэрээр эвгүй, зүй зохисгүй халдах;
	(e) дээр дурдсан аливаа үйлдлийг хийхээр заналхийлэх.

	10
	Олон улсын бус шинж чанартай зэвсэгт мөргөлдөөнд хэлмэгдэгсдийг хамгаалах тухай 1949 оны 08 дугаар сарын 12-ны өдрийн Женевийн конвенцуудын Нэмэлт II протокол[footnoteRef:24] [24:  ОЛОН УЛСЫН БУС ШИНЖ ЧАНАРТАЙ ЗЭВСЭГТ МӨРГӨЛДӨӨНД ХЭЛМЭГДЭГСДИЙГ ХАМГААЛАХ ТУХАЙ 1949 ОНЫ 8 ДУГААР САРЫН 12-НЫ ӨДРИЙН ЖЕНЕВИЙН КОНВЕНЦУУДЫН НЭМЭЛТ II ПРОТОКОЛ (legalinfo.mn)] 

	II анги. 4 дүгээр зүйл. 
2.Дээр заасан нийтлэг заалтыг зөрчихгүйгээр 1 дэх хэсэгт дурдсан хүмүүсийн эсрэг дараах үйлдлийг хэзээ ч, хаана ч хийхийг хориглох бөгөөд цаашид ч хориглох болно:
(a) хүмүүсийн амь нас, эрүүл мэнд, бие махбодын болон сэтгэл зүйн байдалд халдах, ... эрүүдэн шүүх зэрэг хүнлэг бус харьцах, гэмтээх, эсхүл бие махбодыг зовоон тарчлаах аливаа бусад үйлдэл;
(e) хүний нэр төрийг гутаах, ялангуяа басамжлан доромжлох, хүчиндэх, биеэ үнэлэхийг албадах болон бусад аливаа хэлбэрээр зүй бусаар халдах;
(h) дээр дурдсан аливаа үйлдлийг хийлгэхээр сүрдүүлэх.

ДОЛОО. ЗӨВЛӨМЖ
1. Эрүүгийн хуульд “Эрүү шүүлт тулгах” гэмт хэргийг “бие даасан” бүлэг болгон зүйлчлэх. Ингэхдээ хуульд зүйлчилсэн бусад гэмт хэргүүд нь “Эрүү шүүлт тулгах” гэмт хэрэг бүлэгт хамаарах хэргийн хүндрүүлэх нөхцөлд тооцохоор тусгах;
1. Мөн хуулийн “Эрүү шүүлт тулгах” гэмт хэргийн тодорхойлолтыг НҮБ-ын Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенцод бүрэн нийцүүлэх. Үүнд:
1. Энэ эрүүдэн шүүхийг завдах, үйлдэхэд оролцох, хамтран оролцох үйлдлүүдийг гэмт хэрэгт тооцох; 
1. Эрүүдэн шүүх гэмт хэргийн бүхий л элементийг “эрүү шүүлт тулгах” гэмт хэргийн нэгэн адил гэмт хэрэгт тооцох;
1. Одоогийн зохицуулалтаар төрийн албан хаагч нь “эрүү шүүлт тулгах” гэмт хэргийн субъект болохоор заасан байгааг өөрчилж, хүний эрх чөлөөг хасах, хязгаарлах бусад чиг үүргийн төрийн байгууллага, хувийн хэвшлийн албан тушаалтан, ажилтан, хуулийн этгээдийг эл гэмт хэргийн субъектэд тооцох;
1. Эрүүгийн хэрэг хянан шийдвэрлэх тухай хуулийн 16.12.1, 16.12.2 заалтуудыг нэмэлт өөрчлөлт оруулах замаар Эрүүдэн шүүхийн эсрэг конвенцын зарчимд нийцүүлэн мөрдөн шалгах ажиллагааны бүхий л процесст эрүү шүүлт тулгаж олж авсан тайлбар, мэдүүлгийг нотлох баримтаар тооцохгүй байхаар хуульчлах;
1. Эрүүгийн хэрэг хянан шийдвэрлэх тухай хуульд эрүүдэн шүүгдсэн гэх гомдол гаргасан болон энэ гэмт хэргийн талаарх нотлох баримт гаргаж өгсөнтэй холбогдуулан зүй бусаар харьцах, айлган сүрдүүлэхээс хамгаалах эрх зүйн зохицуулалтыг тусгах;
1. Эрүү шүүлтээс урьдчилан сэргийлэх үндэсний байгууллагыг байгуулах, түүний хүний нөөц, төсөв нь чиг үүргээ бүрэн, тасралтгүй, үр нөлөөтэй, хараат бусаар эрхлэн явуулах боломжоор хангах;
1. Эрүүгийн хууль, Эрүүгийн хэрэг хянан шийдвэрлэх тухай хууль, Төсвийн тухай, Төрийн албан хаагчийн ёс зүйн тухай хууль, Иргэний хуулиудад эрүү шүүлт тулгах гэмт хэргийн хохирогчийн сэтгэл ханамжийг хангах, дахин давтагдахгүй байх баталгаагаар хангах дараах зохицуулалтыг хийх:

5. Хохирогчийн нэр төрийг сэргээх тухай албан ёсны мэдэгдэл хийх
5. Олон нийтийн өмнө уучлалт гуйх
5. Хохирогчдын дурсгалыг хүндэтгэх
5. Хүндэтгэл үзүүлэх бусад арга хэмжээг багтаах. 

